
MINUTI

Il-Minuti tal-Laqgħa Nru 29, li saret fit-23 ta’ Mejju 2023, ġew ikkonfermati. 

EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION.

IĊ-CHAIRPERSON (Onor. Darren Carabott): Illum il-Kumitat sejjaħ bħala xhud lis-Sur Ronald Mizzi li kien is-Segretarju Permanenti fil-Ministeru għall-Enerġija matul il-kwestjoni ta’ ElectroGas. Jien infurmat li x-xhud jinsab barra u għaldaqstant nitlob li jissejjaħ fil-kamra. 

Is-Sur Ronald Mizzi daħal fil-kamra tal-Kumitat.

IĊ-CHAIRPERSON:  Good afternoon, Sur Mizzi.  Nibda biex nistaqsik jekk tridx tieħu ġurament jew inkella tagħmel dikjarazzjoni. 

IS-SUR RONALD MIZZI: Ġurament. 

IĊ-CHAIRPERSON: Mela l-Iskrivana se tagħtik il-ġurament. 

IS-SUR RONALD MIZZI: Jiena, Ronald Mizzi, naħlef li ngħid is-sewwa, is-sewwa kollha u xejn ħlief is-sewwa.  Hekk Alla jgħinni. 

IĊ-CHAIRPERSON: Sur Mizzi, l-aħjar li tibda billi tagħtina background tar-rwol tiegħek fiż-żmien meta kont Segretarju Permanenti fil-Ministeru għall-Enerġija u tagħtina d-dati. 

IS-SUR RONALD MIZZI: Jiena nħtart Segretarju Permanenti fil-Ministeru għall-Enerġija għall-ħabta ta’ April 2014, però biex inkun preċiż, kont għamilt ftit xhur qabel dik id-data naħdem bħala direttur tal-EU and International Affairs f’dak il-Ministeru.  Kont għamilt qisu tliet xhur, imbagħad f’April 2014 il-Prim Ministru ta’ dak iż-żmien kien għamel reshuffle tal-Ministeri u jiena nħtart Segretarju Permanenti ta’ dak il-Ministeru li kien ġie jismu Ministeru għall-Enerġija u s-Saħħa, u jiena ġejt maħtur għall-parti tal-enerġija għax għall-parti tas-saħħa kien hemm segretarju permanenti ieħor. 

IĊ-CHAIRPERSON: Peress li semmejt li nħtart f’April 2014, inkun korrett jekk ngħid li meta  kont Segretarju Permanenti ma kellekx x’taqsam mat-tendering process? 

IS-SUR RONALD MIZZI: Iva.  Fil-fatt meta dħalt Segretarju Permanenti fil-Ministeru għall-Enerġija dik il-parti tal-proċess kienet magħluqa u konkluża, jiġifieri l-għażla kienet saret, u kien hemm il-fażi tan-negozjati leading to the contracts. 

IĊ-CHAIRPERSON: Tista’ tgħidilna min kien is-Segretarju Permanenti ta’ qablek? 

IS-SUR RONALD MIZZI: Is-Segretarju Permanenti ta’ qabli kien Dr Mario Rodgers. 

IĊ-CHAIRPERSON: Jien nassumi li saret handover mingħand is-Sur Mario Rodgers. Meta saret din il-handover mis-Segretarju Permanenti preċedenti għal għandek, ġie diskuss il-proġett ta’ ElectroGas? 

IS-SUR RONALD MIZZI: Not really. Fil-fatt ma tantx kelli handover għax il-biċċa xogħol ġrat mil-lum għal għada, so I didn’t really take handover from him, imma aktar bdejt nitgħallem along the process. 

IĊ-CHAIRPERSON: Min-naħa tiegħek ippruvajt tagħmel kuntatt sabiex ikun hemm dan il-handover? 

IS-SUR RONALD MIZZI: Mill-memorja niftakar li konna tkellimna ftit, però ma nafx eżattament x’kien l-involviment tiegħu, għalkemm naħseb li l-involviment tiegħu kien periphery dak iż-żmien. 

ONOR GRAHAM BENCINI: Ma kellekx handover tajjeb għax ma tlabtux int, jew għax ma tahulekx is-Sur Mario Rodgers? Peress li kien proġett kbir, wieħed jimmaġina li kellu jkollok handover. 

IS-SUR RONALD MIZZI: Ma kellix handover speċifika fuq dan il-proġett partikolari. 

IĊ-CHAIRPERSON: Imma min-naħa tiegħek ma saritx talba biex issir? 

IS-SUR RONALD MIZZI: Ma tkellimtx miegħu fuq il-proġett per se, fis-sens li ssemma in passing, ma kien hemm xejn strutturat fis-sens ta’ handover fuq il-proġett. Imbagħad bdejt nitgħallem fuq il-proġett as I went along. 

ONOR. GLENN BEDINGFIELD: Sur Mizzi, inti għedt li Dr Rodgers kien involut periferalment. Dan ovvjament għax in-negozjati ma kenux qed isiru mill-Ministeru. 

IS-SUR RONALD MIZZI: Hekk hu. 

ONOR. GLENN BEDINGFIELD: In-negozjati kienu qed isiru minn Enemalta jew mill-procurement committee, jiġifieri l-Ministeru ma kienx direttament  responsabbli u allura inti ma kellekx handover x’tingħata, anke għax id-deċiżjoni kienet diġà ttieħdet. Dr Rodgers, is-Segretarju Permanenti ta’ qablek, kien involut b’mod periferali, biex nuża l-kelma tiegħek, u allura inti wkoll kont involut b’mod periferali, però sa dak il-punt inti kont infurmat, jew man mano li ħadt il-kariga dak li kien hemm inti sirt tafu, però ma kellkomx involviment dirett. 

IS-SUR RONALD MIZZI: No, ma kellix involviment dirett. 

IĊ-CHAIRPERSON: Meta f’April 2014 inti ħadt over bħala Segretarju Permanenti, min kienet il-persuna li spjegatlek x’kien ġara f’ElectroGas? Fl-2013, meta tela’ l-Gvern tal-Partit Laburista, din kienet waħda mill-ikbar wegħdi li kellu l-Gvern, u dan il-proġett kien fdat f’idejn il-Ministeru li inti sirt Segretarju Permanenti tiegħu f’April 2014. Min kienet il-persuna li ġiet u spjegatlek li ġara “hekk”, “hekk” u “hekk” u jonqos jiġri “hekk”? 

IS-SUR RONALD MIZZI: Ma kienx hemm persuna waħda; naħseb aktar kienu diskussjonijiet varji li beda jkolli ma’ nies prominenti fil-Ministeru, bħal pereżempju, is-CEO.  Jidhirli li dak iż-żmien kien on the verge li jilħaq executive chairman ta’ Enemalta Frederick Azzopardi, u kont nitkellem ftit miegħu f’dak is-sens.  Beda jkolli wkoll briefings mal-Ministru u anke diskussjonijiet ma’ nies oħra, bħal advisors u avukati.  Kien hemm involuti l-avukati u jien ġieli kont niltaqa’ magħhom fuq xi materji oħra and they got me up to speed fuq ċerti affarijiet. 

ONOR. GLENN BEDINGFIELD: X’tip ta’ diskussjonijiet kienu jkunu? 
IS-SUR RONALD MIZZI: Meta bdejt nirranka ftit fil-Ministeru, l-aktar pillar li sibt ruħi responsabbli, jew involut sew fih, mil-lati kollha ta’ dan il-proġett kien l-istate aid process. It was around about that time, bejn wieħed u ieħor, li bdew iqumu ċerti concerns mill-banek li l-proġett ħabat daqsxejn ma’ skoll, u niftakar li l-Ministru kien infurmani fuq fuq dwar din il-biċċa ta’ xogħol u bdejt niltaqa’ mal-avukati li kien hemm involuti biex nifhem eżatt il- magnitude tas-sitwazzjoni. 

IĊ-CHAIRPERSON: Biex tpoġġi kuntest għalina li qed nisimgħu r-rapport tiegħek, inti, bħala segretarju permanenti, għal liema laqgħat kont tattendi? Issa m’iniex qed nitkellem dwar it-tendering process, imma minn meta ħadt l-inkarigu, jiġifieri minn April 2014. Inti għal-liema tip ta’ laqgħat kont tkun mistenni li tkun preżenti u tirrapporta lura? 

IS-SUR RONALD MIZZI: Ma jidhirlix li kien hemm xi laqgħat fissi li kont inkun...  Jiġifieri mhux bħal meta ngħidu li kien hemm xi kumitat, jew xi bord li kont inkun fih on a roster basis. 

IĊ-CHAIRPERSON: Dik li rridek tispjegalna, biex nifhmuk aħjar. 

IS-SUR RONALD MIZZI: Every now and then kien ikun hemm laqgħat dwar xi materji.  Pereżempju, għall-argument, meta bdiet tiżviluppa din l-issue tal-istate aid, niftakar li konna għamilna laqgħa partikolari mal-konsorzju u mal-banek kollha, fejn bdiet tiġi diskussa din il-materja tal-istate aid. L-affarijiet kienu jkunu varji, imma ma kienx ikun hemm xi ħaġa fissa li ngħid li ridt bilfors nattendi għaliha. 

IĊ-CHAIRPERSON: Għal kull laqgħa li attendejt dejjem kien ikun preżenti l-Ministru għall-Enerġija, Konrad Mizzi, jew ġieli mort inti mingħajr il-Ministru, jew viċiversa? 

IS-SUR RONALD MIZZI: Ma neskludix li ġieli kien hemm laqgħat li attendejt għalihom jien, partikolarment meta, pereżempju, dan ix-xogħol tal-istate aid bdejt nieħdu over jien, għax it’s a public service thing not a politician thing. Hemmhekk qisni kont nikkordina l-affarijiet jien. 

IĊ-CHAIRPERSON: L-Onor. Robert Cutajar. 

ONOR. ROBERT CUTAJAR: L-ewwel nett insellimlek, Sur Mizzi.  Inti semmejt briefings. Along the way, kien hemm xi mumenti fejn xegħlitlek bozza li b’xi mod bdejt tara xi affarijiet li ma kenux qegħdin featured kif suppost? U jekk kien hemm, meta kienu?  Kien hemm xi suspetti, jew dubji, min-naħa tiegħek li seta’ kien hemm xi ħaġa li ma ddoqqlokx? 

ONOR. GLENN BEDINGFIELD: F’liema kuntest? 

IS-SUR RONALD MIZZI: Fil-fatt dak li kont se nistaqsi jien.  Mil-liema kuntest? 

ONOR. ROBERT CUTAJAR: Fil-laqgħat li kont tattendi dehrlek li kollox kien miexi sew?  Ħassejt il-ħtieġa li, minkejja li kien spiċċa mill-kariga, terġa’ tagħmel kuntatt ma’ Dr Rodgers? 

IS-SUR RONALD MIZZI: Le, qatt ma ħassejt dik il-ħtieġa. Il-proġett kien wieħed challenging u, bħal kull proġett ieħor ta’ din il-portata, jgħaddi minn fażi ta’ ċerti challenges u aħna qegħdin hemm fil-mansjoni tax-xogħol tagħna biex naraw li nittekiljawhom b’mod responsabbli. Irrid nenfasizza li along the way dejjem kont inkun ċert li qed niġi ggwidat minn professional advice kif suppost għal darba darbtejn u li nisfida dak li qed jingħad, però qatt ma kelli xi dubju partikolari dwar il-proġett, jew inkella xegħlitli xi bozza ħamra fejn ngħid li “hawnhekk” hawn xi ħaġa rregolari, jew xi ħaġ’oħra f’dan is-sens. 

IĊ-CHAIRPERSON: Meta inti ġejt avviċinat biex tieħu l-kariga ta’ Segretarju Permanenti, kif ġrat? Ovvjament il-kuntatt kien sar qabel. Kif ġrat? Min avviċinak? 

IS-SUR RONALD MIZZI: Fil-każ tiegħi kien ċempilli s-Segretarju Permanenti Ewlieni, li dak iż-żmien kien is-Sur Mario Cutajar, fejn qalli: nixtiequk tieħu din il-kariga. 

IĊ-CHAIRPERSON: Kienet fuq rakkmandazzjoni ta’ xi ħadd? 

IS-SUR RONALD MIZZI: Ma nkunx naf ngħidlek fuqha din. 

IĊ-CHAIRPERSON: Ma staqsejtx fuqha? 

IS-SUR RONALD MIZZI: Ma nkunx naf. (Interruzzjonijiet) 

IĊ-CHAIRPERSON: Mhux għalhekk qed nistaqsi? Jiena staqsejt, mhux tmajtu r-risposta bħalma għamiltu l-ewwel int. (Interruzzjonijiet) Għalfejn le? Jekk għandu l-informazzjoni… 

ONOR. GLENN BEDINGFIELED: Il-punt tiegħi huwa li l-appointments taċ-Ċivil mhux qegħdin taħt skrutinju hawnhekk. Hawnhekk qed nagħmlu skrutinju tar-rapport tal-Awditur. L-appointments taċ-Ċivil, bir-rispett kollu... 

IĊ-CHAIRPERSON: Fiha xi ħaġa ħażina li tkun irrikkmandat minn xi ħadd? 

ONOR. GLENN BEDINGFIELD: Le. 

IĊ-CHAIRPERSON: Hemm xi ħaġa ħażina? Inti ħadtha mil-lat ħażin. Forsi saret talba, jew forsi saret rakkmandazzjoni. Qed nistaqsi jien.

ONOR. GLENN BEDINGFIELD: Mhijiex kwestjoni. Jekk saret rakkmandazzjoni mhijiex fil-mansjoni ta’ dan il-Kumitat li jagħmel dak l-iskrutinju. 

IĊ-CHAIRPERSON:  Mhux biex nifhmu!? 

ONOR. GRAHAM BENCINI:  Fil-każ jgħid li ma jafx. 

IĊ-CHAIRPERSON: Ħa jirrispondi x-xhud. 

IS-SUR RONALD MIZZI: Dak iż-żmien avviċinani s-Sur Cutajar u qalli “rriduk tieħu din ir-responsabilità”. 

IĊ-CHAIRPERSON: Lill-eks Ministru Konrad Mizzi kont tafu qabel il-ħatra tiegħek? 

IS-SUR RONALD MIZZI: No, absolutely not, salv għal dawk it-tliet xhur li għedtlek li kont għamilt naħdem bħala direttur fil-ministeru. 

IĊ-CHAIRPERSON: Jiġifieri sirt tafu meta kont direttur tal-EU Affairs. 

IS-SUR RONALD MIZZI:  Mhux ħafna; just seeing him around. 

IĊ-CHAIRPERSON: Però, qabel ma kontx tafu. 

IS-SUR RONALD MIZZI: No, absolutely not. 

IĊ-CHAIRPERSON: Jiġifieri qabel qatt ma kellek xi laqgħat, jew xi affarijiet informali miegħu? 

IS-SUR RONALD MIZZI: Absolutely not. 

IĊ-CHAIRPERSON: Jiġifieri inti sirt akkonoxxenti tal-Ministru Konrad Mizzi minn meta sirt direttur. 

IS-SUR RONALD MIZZI: Kont nafu bħala persuna minn fuq it-television u daqshekk. 

IĊ-CHAIRPERSON: Jiġifieri ħidma passata miegħu, apparti ta’ direttur, ma kellek xejn. 

IS-SUR RONALD MIZZI: Assolutament le. 

IĊ-CHAIRPERSON: Jekk ikolli nistaqsik kif ħadmu l-Evaluation Committees...  Inti għedtilna li ma kontx segretarju permanenti u lanqas kont direttur dak iż-żmien għax dan kollu kien kważi sena qabel il-ħatra tiegħek. 

IS-SUR RONALD MIZZI: Yes. 

IĊ-CHAIRPERSON: Però meta ħadt il-kariga ta’ segretarju permanenti kellek xi feedback fir-rigward ta’ kif ħadmu l-Evaluation Committees? Irċevejt xi rapport dwarhom? Kellek idea tagħhom? Taf kif ħadem il-proċess tat-tenders? 

IS-SUR RONALD MIZZI: Naf kif ħadem il-proċess tat-tenders għax meta bdejt naħdem fuq il-proċess tal-istate aid, to answer  the many, many questions li għamlitilna l-Kummissjoni Ewropea, ridt nara kif ikun ħadem il-proċess, imma mhux għax kont involut fil-proċess. Ingħatajt kopja tar-rapport, eċċ. 

IĊ-CHAIRPERSON: Fid-domandi li sarulek mill-Kummissjoni Ewropea kien hemm minnhom li saru dwar il-mod ta’ kif ġew magħżula l-Evaluation Committees?  Inti rrispondejt għal dawn it-tip ta’ mistoqsijiet, jew le? 

IS-SUR RONALD MIZZI: Jekk saritx dik il-mistoqsija partikolari mill-Kummissjoni Ewropea ma nafx ngħidlek, però li hu żgur hu li as part of the scrutinisation tal-proġett kollu, il-Kummissjoni Ewropea rat il-proċess tal-competitive process kollu, u apparti l-istate aid element, li nkunu qegħdin nittrattaw ma’ dak li jissejjaħ DG competition fil-Kummissjoni Ewropea, kien hemm mistoqsija minn xi MEP, li nsejt min kien – dawn kien ikollna ħafna minnhom; ikun hemm xi ħadd li, pereżempju, jgħid li għandu suspett ta’ xi ħaġa fil-proġett u l-Kummissjoni tiktiblek – li qal li kellu jsir skrutinju tal-proċess tal-procurement kif mexa. Niftakar dak id-DG partikolari kien kitbilna u kien hemm proċess magħhom fejn spjegajnilhom kollox, tajnihom id-documentation kollha u waqfet hemm. 

IĊ-CHAIRPERSON: Inti għedtilna li l-Evaluation Committees ma lħaqthomx jaħdmu. 

IS-SUR RONALD MIZZI: No. 

IĊ-CHAIRPERSON: Però mbagħad għedt li meta mortu quddiem il-Kummissjoni Ewropea, inti kellek tirrispondi għal ċerti mistoqsijiet f’dak l-ambitu, ħalli ma ngħidx li dik il-mistoqsija partikolari. Allura meta inti studjajt il-proċess, studjajtu għax dort il-karti, jew ġie xi ħadd jgħidlek kif kien?  Kif ġrat? 

IS-SUR RONALD MIZZI: Le, jien m’għamiltx re-evaluation jew iċċekkjar tal-proċess. Jiena ddokumentajt il-proċes u spjegajt lill-Kummissjoni eżattament kif ħadem il-proċess. 

IĊ-CHAIRPERSON: Imma min ġie jgħidlek kif kien il-proċess? 

IS-SUR RONALD MIZZI: Inkun tkellimt man-nies ta’ Enemalta li jkunu fornewni bid-documentation. Fil-proċess kollu tal-istate aid jien ridt input minn ħafna partijiet. 

IĊ-CHAIRPERSON: Meta tgħid “nies ta’ Enemalta” tista’ tispjega aħjar? Xi bord, jew nies li kienu fl-Evaluation Committees? 

IS-SUR RONALD MIZZI: Not really. Naħseb li nkun tlabt liċ-chairman u għaddieli d-documentation. Dak li jkun ġara. 

IĊ-CHAIRPERSON: Pereżempju, tkellimt mas-Sur David Galea? 

IS-SUR RONALD MIZZI: Iva, kont tkellimt mas-Sur David Galea. 

IĊ-CHAIRPERSON: Fil-kariga tiegħu ta’ xiex? 

IS-SUR RONALD MIZZI: Ta’ bniedem li kien involut throughout the project, bis-sehem tiegħu fl-evalwazzjoni, bis-sehem tiegħu bħala project management, u n-know how. 

IĊ-CHAIRPERSON: Wara li spiċċa mill-kariga tiegħu qed tgħid li għamilt kuntatt miegħu.  Hux hekk? 

IS-SUR RONALD MIZZI: Riċenti qed tgħid? 

IĊ-CHAIRPERSON: Le, f’dak iż-żmien. Jien qed ngħidlek li inti avviċinajt lil David Galea wara li spiċċa l-inkarigu tiegħu.  Mhux hekk? 

IS-SUR RONALD MIZZI: Le, kont bdejt inkellmu meta kien għadu involut concurrently. 

IĊ-CHAIRPERSON: Fiex? X’kienet il-kariga tiegħu? 

IS-SUR RONALD MIZZI: Safejn naf jien dak iż-żmien kien xi advisor ma’ Enemalta. 

IĊ-CHAIRPERSON: Dak hu li qed nistaqsik.  Jiġifieri fil-kariga tiegħu?  Wara li spiċċa l-inkarigu? Waqt li kellu nkarigu fuq xi ħaġa? 

IS-SUR RONALD MIZZI: Kien għadu nvolut fil-proġett; dawn il-proġetti kienu in parallel. 

IĊ-CHAIRPERSON: Bħala xiex? 

IS-SUR RONALD MIZZI: It-titlu tiegħu ma nafx eżatt x’kien, imma naf li kien involut. 

ONOR. GRAHAM BENCINI: Jiġifieri David Galea baqa’ involut wara li beda l-proġett. Qed nifhmu sew? 

IS-SUR RONALD MIZZI: Kien parti min-negozjati. 

ONOR. GRAHAM BENCINI: In-negozjati spiċċaw, għaddew, u l-kuntratt ingħata lil ElectroGas. Wara dik, baqa’ involut is-Sur David Galea? 

IS-SUR RONALD MIZZI: Dik ma nafx inweġibhielek. 

ONOR. GRAHAM BENCINI: Għalhekk staqsejtek. 

IS-SUR RONALD MIZZI: Jiena kont indur fuq nies li naf li kellhom knowledge fuq dak li kien għaddej. 
ONOR. GRAHAM BENCINI: U dak iż-żmien kont iddur fuq David Galea.

IS-SUR RONALD MIZZI: Mhux fuq David Galea biss. 

ONOR. GRAHAM BENCINI: Allavolja ma tafx x’kariga eżattament kellu. 

IS-SUR RONALD MIZZI: You need to build the case. 

ONOR. GRAHAM BENCINI: Imma ma kontx taf eżattament x’kien l-inkarigu li kellu. 

IS-SUR RONALD MIZZI: Jekk f’dak il-punt kellux engagement ma’ Enemalta ma nafx ngħidlek. 

ONOR. GLENN BEDINGFIELD: Is-Sur David Galea ta d-depożizzjoni tiegħu quddiem dan il-Kumitat fil-Leġiżlatura preċedenti, u tistgħu tirriferu għax-xhieda tiegħu. 

ONOR. GRAHAM BENCINI: Aħna għamilna domanda fuq li qed jgħid ix-xhud preżenti. 

IĊ-CHAIRPERSON: Jiġifieri, pereżempju, is-Sur Brian Tonna għamilt kuntatt miegħu fir-rigward ta’ kif ħadem il-proċess tal-Evaluation Committees? 

IS-SUR RONALD MIZZI: Le, not really. Ma niftakarx partikolarment li kelli xi interaction ma’ Brian Tonna fuq dan il-proġett. 

IĊ-CHAIRPERSON: Avviċinajt persuni oħrajn li kienu fl-Evaluation Committees? 

IS-SUR RONALD MIZZI: Le, jien ma tkellimtx ma’ nies għax kienu fl-Evaluation Committees. Tkellimt ma’ nies li kellhom knowledge ġenerali tal-proċess,  tas-suġġett u tal-proġett inġenerali. 

IĊ-CHAIRPERSON: Fir-rigward tar-rapport tal-Awditur Ġenerali, meta kienu qegħdin isiru l-investigazzjonijiet u kien qed isir kuntatt, l-Uffiċċju tal-Awditur Ġenerali kien qed jikkuntattja lilek? Inti kont fil-kariga ta’ segretarju permanenti, jew le? 

IS-SUR RONALD MIZZI: L-investigation bdiet...  Jekk għandek it-timeline tal-investigation...

IĊ-CHAIRPERSON: It-timeline qiegħed fir-rapport. Jien m’iniex qed nistaqsik dwar sekwenza ta’ dati, għax id-dati qegħdin f’paġni 43 u 44 tal-verżjoni abridged tar-rapport, imma qed nistaqsik jekk meta kien ikun hemm xi requests għall-informazzjoni min-naħa tal-Uffiċċju tal-Awditur Ġenerali, kenux jikkorrispondu miegħek. 

IS-SUR RONALD MIZZI: Jiena kont il-point of reference tal-Awditur, però ma neskludix li ġieli kien hemm materji li dwarhom ikkomunikaw ma’ partijiet oħra, jew ma’ Enemalta. 

IĊ-CHAIRPERSON: Però inti, bħala segretarju permanenti, kont tkun involut ukoll.

IS-SUR RONALD MIZZI: Yes. Imbagħad, jiena ġieli nirriferi ċerti mistoqsijiet accordingly, u ngħidilhom min hu l-aħjar li jwieġeb għalihom. 

IĊ-CHAIRPERSON: Sa meta bqajt segretarju permanenti? 

IS-SUR RONALD MIZZI: Għadni sal-lum. 

IĊ-CHAIRPERSON: Tal-Ministeru responsabbli mill-enerġija. 

IS-SUR RONALD MIZZI: Jien kont segretarju permanenti għall-enerġija sal-elezzjoni tal-2017, imbagħad wara sirt Segretarju Permanenti fil-Ministeru għat-Turiżmu. 

IĊ-CHAIRPERSON: Il-kuntatt fir-rigward tal-Awditur Ġenerali, sal-2017 dejjem sar miegħek bħala Segretarju Permanenti fil-Ministeru responsabbli mill-enerġija. F’idejja għandi estratt mill-Gazzetta tal-Gvern Nru 106 tat-30 ta’ Marzu 2020, fejn fost l-oħrajn hemm direct order li ngħatat lis-Sur David Galea biex jagħmel analiżi tar-review tal-proċess kollu. Qed ngħaddilek l-estratt biex tarah. 

ONOR. GLENN BEDINGFIELD: Nistgħu narawha aħna? 

IĊ-CHAIRPERSON: Iva, mela le. Sur Mizzi, dik ma kenitx fi żmienek, imma kien hemm fi żmienek dawk it-tip ta’ inkarigi lill-BEAT Ltd? 

IS-SUR RONALD MIZZI: Specifically b’dak it-titlu, jiġifieri bħala review tal-proċess?

IĊ-CHAIRPERSON: Fir-rigward tal-proċess tal-evaluation tal-mod kif ħadem it-tendering process.  

IS-SUR RONALD MIZZI: Le, I don’t recall. 

IĊ-CHAIRPERSON: Qed ngħidlek hekk għax huwa ftit kontradittorju li persuna li kienet fl-Evaluation Committees, tat il-preżentazzjoni – għandna xhieda quddiemna bħala Kumitat li l-preżentazzjoni li saret abbażi tal-għażla tal-preferred bidder saret u ġiet ippreparata mis-Sur David Galea – imbagħad biex l-analiżi tar-rapport tal-Awditur saret mill-istess persuna li kienet involuta f’kollox. F’dan it-tip ta’ sens, qed tgħid li warajk kien hemm, imma fi żmienek ma kienx hemm inkarigi lil David Galea fir-rigward ta’ dan kollu. 

IS-SUR RONALD MIZZI: Le, ma jidhirlix li jiena qatt tajt xi kuntratt lil David Galea. 

IĊ-CHAIRPERSON: Qed nitkellem bħala ministeru. 

IS-SUR RONALD MIZZI: Ma nafx min hi l-contracting authority. 

IĊ-CHAIRPERSON:  Hawnhekk hawn ir-riferenza tad-direct order, hawn l-isem tad-direct order u s-suġġett u d-data tal-għotja – li kienet fl-2019, u għalhekk għedtlek li mhux fi żmienek – lil BEAT Limited għal €6,000 for the review of NAO investigation report contract  part 2.  Inti qed tgħidilna li fi żmienek qatt ma kien hemm inkarigu lis-Sur David Galea. 

IS-SUR RONALD MIZZI: Le, ma jidhirlix. 

IĊ-CHAIRPERSON: Fir-rigward tal-ħidma ta’ żmienek, inti kont qed tara ċerta għaġġla fir-rigward ta’ kif irid isir ix-xogħol? Qablek kien hemm it-tender process fejn kollox kien irregolat kif irid isir, però fir-rigward ta’ xogħlijiet kien qed ikun hemm insistenza min-naħa tiegħek biex jinżamm ma’ deadline? Kien hemm dubji min-naħa tal-Ministeru dwar jekk hux se jitlesta kollox fil-ħin? 

IS-SUR RONALD MIZZI:  Meta tgħid xogħlijiet, jiġifieri xogħlijiet fiżiċi on the ground? 

IĊ-CHAIRPERSON: Le, mhux bilfors, anything relatat biex issir it-tlestija tal-proġett. Kontu kuntenti bir-rittmu tax-xogħol? 

IS-SUR RONALD MIZZI: Jiena ma kontx nidħol per se fuq ix-xogħlijiet on the ground. Li konna nagħmlu hu li from time to time Enemalta tagħti ċerti updates tax-xogħol u ma kellix xi dubju, fis-sens li qatt ma kont involut li ngħid li x-xogħlijiet waqgħu lura, ma kellix dak in-knowledge. 

IĊ-CHAIRPERSON: U kienet tkun responsabilità tiegħek, jew responsabilità tal-Awtorità? 

IS-SUR RONALD MIZZI: Il-contracting entity kienet Enemalta; Enemalta kellhom nies on the ground...

IĊ-CHAIRPERSON: Imma xorta inti ssegwi. 

IS-SUR RONALD MIZZI: Insegwi from a distance. 

IĊ-CHAIRPERSON: Però r-responsabilità kienet dejjem fuq l-Awtorità li ssegwi dawk ix-xogħlijiet fil-ħin. 

IS-SUR RONALD MIZZI: Yes. 

IĊ-CHAIRPERSON: Allura bħala Ministeru fiex kont tkunu nvoluti f’dan ir-rigward? Jekk qed ngħidu li hemm l-Enemalta li hija l-contracting authority – fil-fatt ir-rapport jagħmilha ċara li huma contracts awarded minn Enemalta – bħala Ministeru fiex kontu tkunu nvoluti? Fid-deadlines qed tgħidli li ma kontux tkunu nvoluti. 

IS-SUR RONALD MIZZI: Le, imma from time to time konna nitkellmu ma’ Enemalta u naraw fiex waslu l-affarijiet. Tinsiex li bħala Gvern, kemm permezz tal-istate aid process, kif ukoll, aktar tard, minħabba l-government guarantee, our involvement in the project became interlinked għax kien hemm l-Istat li kellu interess, peress li pprovda l-garanzija, li jara li kollox jitlesta kif suppost. 

IĊ-CHAIRPERSON: Il-kuntatt dejjem ma’ Enemalta kien ikun.

IS-SUR RONALD MIZZI: Iva. 

IĊ-CHAIRPERSON: Jiġifieri ma kienx hemm kuntatt... 

IS-SUR RONALD MIZZI: Jiġifieri jien ma kontx nitkellem mal-konsorzju. Rarament iltqajt mal-konsorzju. 

IĊ-CHAIRPERSON: Jiġifieri ġieli kellimtu l-konsorzju? 

IS-SUR RONALD MIZZI: Naħseb l-unika interfaces li kelli mal-konsorzju, mhux on a one-to-one basis imma in a forum, kien li from time to time ġieli talbu update fejn jistaqsu fiex wasalna fuq tal-istate aid. Jiġifieri kien hemm daqsxejn antipatija f’dak is-sens. 

IĊ-CHAIRPERSON: Jiġifieri in-naħa tal-konsorzju kienu javviċinawkom huma. 

IS-SUR RONALD MIZZI: Eżatt.  Kienu javviċinawna u jgħidulna: ħudu paċenzja, agħtuna daqsxejn update ta’ x’ġara u ma ġarax to ease the pressure. 

IĊ-CHAIRPERSON: Ħa nagħmillek riferenza għal paragrafu 3.3.10 tar-rapport li jgħid hekk: 

“Although the NAO acknowledges that the offshore solution was more readily achievable within the established timeframes, the various assertions made by Enemalta justifying resort to the offshore solution were factually incorrect.”.

Intom kontu tidħlu fir-rigward ta’ x’għandu jkun il-mod ta’ kif jimxi l-proċess, jew kontu tafdaw f’Enemalta? 

IS-SUR RONALD MIZZI: Il-proċess f’liema sens? 

IĊ-CHAIRPERSON: Onshore, offshore. Kienet tiġi diskussa? Kif għedtilna, inti ma kontx involut fit-tendering process, però taf jekk kienx hemm track record ta’ dawn it-tip ta’ deċiżjonijiet fil-Ministeru? 

IS-SUR RONALD MIZZI: Fil-Ministeru ma nafx ngħidlek, imma dawn huma dejjem abbażi ta’...  L-ewwel nett, kif għedt, at my point ma kienx hemm diskussjonijiet...  Kien pakkett  magħluq.

IĊ-CHAIRPERSON: Imma kien ikun hemm track record ta’ dawn id-deċiżjonijiet? 

IS-SUR RONALD MIZZI: Bħal xiex? M’iniex qed nifhem eżatt. 

IĊ-CHAIRPERSON: Pereżempju, bħall-għażla li jmorru għall-offshore u mhux onshore. Hawnhekk qed nitkellmu fuq l-istorage facility; jekk it-tank għandux ikun onshore jew offshore. Waħda mill-konklużjonijiet tal-NAO tgħid li: 

“...the various assertions made by Enemalta justifying resort to the offshore solution were factually incorrect.”. 

Dawn it-tip ta’ deċiżjonijiet inti kont tirriviżitahom, jew inkella kont tgħid dawk għamilhom ta’ qablek u allura ma tidħolx fihom? 

IS-SUR RONALD MIZZI: Le, ma jidhirlix li qatt irriviżitajthom. 

IĊ-CHAIRPERSON: Taf jekk kienx hemm rapporti f’dan is-sens, u ċjoè li qed jindikaw biex imorru għall-offshore jew għall-onshore? Taf jekk hemmx track record tagħhom? 

IS-SUR RONALD MIZZI: Ma nafx ngħidlek offhand jekk hemmx rapporti f’dan is-sens. 

IĊ-CHAIRPERSON: Mela jekk il-Kumitat jaqbel issir talba lil Enemalta sabiex jipprovdu, jekk hemm, rapporti tekniċi fir-rigward l-onshore versus offhsore storage facility. 

Fir-rigward tal-ħidma tiegħek bħala Segretarju Permanenti mal-Ministeru ġieli kont tmur safar? 

IS-SUR RONALD MIZZI: Yes, definitely. 

IĊ-CHAIRPERSON: Qed nassumi li fl-inkarigu tiegħek  tkun ipprovdejt rendikont ta’ dan is-safar fil-Ministeru u jkun hemm track record tagħhom. 

IS-SUR RONALD MIZZI: Yes. 

IĊ-CHAIRPERSON: Dan il-Kumitat għamel talba tas-safar fir-rigward tal-eks Ministru Konrad Mizzi. Inti ġieli sifirt barra mill-pajjiż, mhux mal-Ministru Konrad Mizzi?  Qed nitkellem dejjem dwar ElectroGas u t-tender tal-power station. 

IS-SUR RONALD MIZZI: Ġieli kelli safar mhux mal-Ministru; just jien u xi nies oħra. 

IĊ-CHAIRPERSON: Tista’ tgħidilna f’liema pajjiżi? 

IS-SUR RONALD MIZZI: Mill-memorja naħseb li ħafna minnhom probabbilment kienu Brussels jew Pariġi għax kellna l-legal counsel hemmhekk u allura from time to time konna nieħdu stocktake tas-sitwazzjoni u ġieli, pereżempju, kont ninqeda b’xi Council tal-Ministri li kien ikolli Brussels u li kont nattendi għalih jien minflok il-Ministru, u b’hekk kont inżerżaq xi meeting mal-avukati. 

IĊ-CHAIRPERSON: Meta tlabna informazzjoni fir-rigward tas-safar tal-Ministru Konrad Mizzi, ingħatajna lista b’ħames titjiriet, li minnhom f’waħda biss jidher, mill-minuti tiegħek stess, li inti kont qed takkumpanjah.  L-oħrajn kienu fil-11 ta’ Settembru 2014 f’Londra  għal meeting held with legal firm Clifford Chance; fl-4 ta’ Frar tal-2015 f’Pariġi għal meeting held with legal firm Clifford Chance... Dawn kont tattendi għalihom inti?

IS-SUR RONALD MIZZI:  Tal-11 ta’ Settembru 2014 naħseb li I can recall it. 

IĊ-CHAIRPERSON: Dawn Londra u Pariġi. 

IS-SUR RONALD MIZZI: Għax Clifford Chance kienu joperaw minn dawn it-tliet bases; Londra, Pariġi u Brussels. 

IĊ-CHAIRPERSON: Dawn kollha kont tkun preżenti għalihom? 

IS-SUR RONALD MIZZI: Jekk ikunu għand Clifford Chance ħafna drabi kont inkun preżenti. 

IĊ-CHAIRPERSON: Imbagħad kien hemm safra fl-4 ta’ Marzu 2015 għal Brussell - meeting with DG Competition. 

IS-SUR RONALD MIZZI: Korrett. 

IĊ-CHAIRPERSON: Imbagħad kien hemm safra fit-23 ta’ April 2015 għal Londra – discussion on  legal and financial matters in relation to Malta LNG energy project. Dawn kont tkun preżenti għalihom inti wkoll? 

IS-SUR RONALD MIZZI: Din tal-aħħar ma nafx ngħidlek eżatt. Tista’ forsi terġa’ tgħidli d-data? 

IĊ-CHAIRPERSON: Fit-23 ta’ April 2015 f’Londra – discussion on legal and financial matters in relation to the Malta LNG energy project. 

IS-SUR RONALD MIZZI: Ma nistax nikkonferma. 

IĊ-CHAIRPERSON: Ma jimpurtax. 

IS-SUR RONALD MIZZI: Iċ-ċans kbir huwa li għal ħafna minnhom kont inkun preżenti. 

IĊ-CHAIRPERSON: Imbagħad kien hemm is-sail-away ceremony mill-20 ta’ Lulju sa… 

IS-SUR RONALD MIZZI: Għal dik kont preżenti wkoll. 

IĊ-CHAIRPERSON: F’dawn il-laqgħat kien ikun hemm diskussjonijiet fir-rigward...  Fir-rigward tal-LNG il-Ministeru u Enemalta ma daħlux fin-negozjati as such għax kienet… Fir-rigward tal-LNG, il-Ministeru kien indaga dwar kif sar il-procurement tiegħu, jew le? 

IS-SUR RONALD MIZZI: Le, ma jidhirlix.  

IĊ-CHAIRPERSON: Għax ovvjament it-tender kienet tgħid li jrid ikun hemm LNG u waqaf hemmhekk.  Jiġifieri l-Ministeru ma ndaħalx biex jara l-mod kif ġie procured it-tanker tal-LNG? 

IS-SUR RONALD MIZZI: No, dik kienet responsabilità ta’ ElectroGas. 

IĊ-CHAIRPERSON: Fil-laqgħat l-oħrajn qatt kien ikun hemm diskussjonijiet – u m’iniex qed nirriferi mil-lat ta’ amministrazzjoni imma mil-lat ta’ reputazzjoni pubblika, għax ovvjament sa dawn id-dati kien hemm diġà numru ta’ rapporti pubbliċi li qed ikun hemm allegazzjonijiet fir-rigward tal-konsorzju u l-mod kif ingħataw il-kuntratti eċċ. – dwar il-legalità tal-mod kif sar il-proċess? 

IS-SUR RONALD MIZZI: I can’t point my finger to something in particular f’dan is-sens, però kif qed ngħidlek, fil-proċess mal-Kummissjoni every now and then konna niġu mistoqsija dwar affarijiet meta forsi kien ifeġġ xi rapport fil-midja...  Pereżempju, kien qam ħafna  paroli fuq il-permessi dwar it-tanker, u kien hemm min kien jitkellem fuq periklu eċċ. Fid-diskussjonijiet li kien ikollna magħha, il-Kummissjoni Ewropea kienet tistaqsina, u aħna konna nwieġbu b’mod tekniku, fuq l-affarijiet kollha – insejħulu pilot process – però ma nafx ngħidlek li xi ħadd qajjem xi ħaġa fejn qal li kien hemm xi affarijiet irregolari.  

IĊ-CHAIRPERSON: Dawn il-laqgħat kollha hemm minuti tagħhom? Aħna għandna l-minuti, iffirmati minnek, tal-4 ta’ Marzu 2015 dwar il-Brussels meeting with DG Competition. 

IS-SUR RONALD MIZZI: Insejthom. 

IĊ-CHAIRPERSON:  Jekk trid nuruhomlok. 

IS-SUR RONALD MIZZI: Le, I recall the meeting. 

IĊ-CHAIRPERSON: Inti kont tagħmel minuti għal kull laqgħa li tattendi barra mill-pajjiż? Kont tippreżenta kopja tagħhom lill-Ministeru, jew kien hemm…? 

IS-SUR RONALD MIZZI: M’iniex se ngħidlek li dejjem; jista’ jkun li forsi kont inkun għamilt xi points. 

IĊ-CHAIRPERSON: Però nassumi li xorta tkun tajt rendikont lill-Ministeru. 

IS-SUR RONALD MIZZI: Pereżempju, ikun hemm xi email, imbagħad ikun hemm follow up. 

IĊ-CHAIRPERSON: U kif kienu jiġru? Jiġu logged, jew tagħti rendikont lill-Ministru?  Kif kienet tiġri? 

IS-SUR RONALD MIZZI: Jiġifieri bħala resumè ta’ dak il-meeting? 

IĊ-CHAIRPERSON: Eżatt. Jew ma kellekx għalfejn għax fl-aħħar mill-aħħar kont is-Segretarju Permanenti u kont tmexxi...? 

IS-SUR RONALD MIZZI: Mhux dejjem kelli għalfejn; skont iċ-ċirkostanzi jew in-natura tal-laqgħa.  From time to time, jekk il-Ministru jkun jaf li I’m working on the state aid jistaqsini: hemmhekk mexjin?  Or something on those lines. Jgħidli:  għadni ġej minn Clifford Chance, għamilna “dan” il-meeting, u żblukkajna “din” l-issue.  That’s it. 

IĊ-CHAIRPERSON: Kien hemm pajjiżi oħrajn fejn sifirt barra dawn li semmejtlek? 

IS-SUR RONALD MIZZI: Dejjem ma’ ElectroGas hux hekk? 

IĊ-CHAIRPERSON: Jien staqsejtek dwar Londra, Pariġi, Brussell, oħra Londra u  s-sail-away ceremony. Hemm xi pajjiżi oħrajn barra dawn? 

IS-SUR RONALD MIZZI: Mill-memorja naħseb li predominantly dawk għandhom ikunu. 

IĊ-CHAIRPERSON: Pereżempju, il-Qatar mortu? 

IS-SUR RONALD MIZZI: Le. There was another meeting in Geneva mal-Istate Oil Company of the Republic of Azerbaijan (SOCAR) fejn iddiskutejna t-termination tal-liquefied natural gas security of supply agreement (LNG SSA). 

IĊ-CHAIRPERSON:  Mort waħdek jew mal-Ministru? 

IS-SUR RONALD MIZZI: Mhux mal-Ministru imma mhux waħdi. 

IĊ-CHAIRPERSON: Jiġifieri ma kienx hemm politiċi? 

IS-SUR RONALD MIZZI: No. 

IĊ-CHAIRPERSON: Ħa nieħdok lura għal dak li għedt ftit ilu meta għedtilna li normalment Enemalta kienet tkun in kuntatt mal-konsorzju. F’dan ir-rigward, meta kien ikun hemm il-konsorzju jipprova jagħmel kuntatt ma’ Enemalta jew mal-Ministeru...  L-ewwel nett, ma’ Enemalta inti kont tkun f’kuntatt dirett dwar dak li qed jistaqsu l-konsorzju, jew ma kontx tidħol f’dik il-kwestjoni ta’ Enemalta u żżomm separat?

IS-SUR RONALD MIZZI:  Kont inżomm ħafna separat, però jekk ikun hemm xi issue rikorrenti mbagħad ovvjament kienet tiġi flagged. 

IĊ-CHAIRPERSON: Għedtilna li l-iskambji li kien ikollok mal-konsorzju kienu jkunu relatati, pereżempju, mal-istate aid. Tiftakar istanzi oħrajn fejn kien hemm…? 

IS-SUR RONALD MIZZI: Predominantly fuq state aid, imma ma neskludix li ġieli kien hemm xi materja oħra li forsi tikkonċerna l-Gvern u jibdew jgħidulek: għandna din il-problema nistgħu niżblukkawha? 

IĊ-CHAIRPERSON: Tiftakar xi eżempji?

IS-SUR RONALD MIZZI: Ma nafx ngħidlek offhand. Jekk issemmili xi każ partikolari I can relate to it. 

IĊ-CHAIRPERSON: Fil-fatt se nurik kopja ta’ email tiegħek, datata 18 ta’ April 2018, biex forsi tiffriska l-memorja. Dik hija email mibgħuta min-naħa ta’ rappreżentant ta’ SOCAR u numru ta’ persuni oħrajn involuti fil-konsorzju u kienu għamlu riferenza għal għandkom fir-rigward ta’ mistoqsijiet li saru mill-ġurnal The Guardian tar-Renju Unit. Jidher li inti kont bgħatt lura risposta dakinhar stess f’inqas minn siegħa. 

IS-SUR RONALD MIZZI: Tista’ terġa’ tgħidli ftit id-data għax insejt? 

IĊ-CHAIRPERSON: 18 ta’ April 2018. 

IS-SUR RONALD MIZZI: F’dak il-każ huma jkunu rriferew għall-Ministeru u wisq probabbli jkunu għaddewli r-reply biex indurha ftit. L-uniku interess li jkolli f’dak l-istadju jkun li l-affarijiet governattivi jkunu secured, fis-sens li ma jkunx hemm xi ħaġa li, pereżempju, timmiżinterpreta xi ħaġa li nkun għamilt jien bil-kappell tiegħi tal-Gvern, jew xi ħaġa li nkun għedt mal-Kummissjoni.  Jiġifieri li nkun irrid nara jien huwa li jkun hemm ċerta konsistenza f’dak is-sens. 

IĊ-CHAIRPERSON: Però inti għedtilna li mal-Ministeru għall-Enerġija għamilt sal-2017, u din l-email hija datata 2018.  Tant hu hekk li ffirmajt “Ministry for Tourism”. Inti x’interess kellek mal-konsorzju li tibqa’ tirrispondi u titkellem magħhom? 

IS-SUR RONALD MIZZI: Wisq probabbli għax għaddewhieli, mhux għax kelli xi interess li nitkellem magħhom, u qed tirrelata ma’ xogħol passat. Mhux fuq il-proġett qed nitkellmu? 

IĊ-CHAIRPERSON:  Fl-email għandek li saru mistoqsijiet minn ġurnalisti, il-konsorzju bagħatha lilek u lil numru ta’ persuni oħrajn fir-rigward ta’ kif se jirrispondu lill-ġurnalisti, sentejn wara... 

IS-SUR RONALD MIZZI: Mhux eżatt sentejn.  Biex inkun preċiż jiena, għalkemm ilħaqt Segretarju Permanenti fil-Ministeru għat-Turiżmu f’Ġunju 2017, kont bqajt nagħmel ftit overseeing ta’ ċerti aspetti tal-proġett sal-financial closing tiegħu li kien sar f’Diċembru 2017, jiġifieri kien hemm sitt xhur, li b’direzzjoni ċentrali... 

IĊ-CHAIRPERSON: Minn min ingħatat id-direzzjoni? 

IS-SUR RONALD MIZZI: Ma nafx kienx hemm xi direzzjoni formali, però niftakar li l-Ministru kien qalli we have to see it għax il-proġett ovvjament kellu l-kumplikazzjonijiet tiegħu, kien wasal f’fażi kruċjali, u ma kienx jagħmel sens li titilqu fl-aħħar minuta.

IĊ-CHAIRPERSON: Ħalli nimxu b’sekwenza. Jiġifieri dik l-email qed tiftakarha.

IS-SUR RONALD MIZZI: Niftakar...

IĊ-CHAIRPERSON: U tikkonferma li dik hija r-risposta tiegħek. 

IS-SUR RONALD MIZZI:  Iva, però l-email żgur li f’dak is-sens inkun rajtha.

IĊ-CHAIRPERSON: Jekk il-Membri tal-Kumitat iridu jaraw l-email, din qiegħda tiġi ċċirkolata.

ONOR. GLENN BEDINGFIELD: Jien irrid inkun naf il-kuntest ta’ dik id-domanda u r-rilevanza tagħha. 

IĊ-CHAIRPERSON:  L-email qiegħda ddur mal-Membri.  Sur Mizzi, fil-bidu jien staqsejtek inti, bħala Segretarju Permanenti, x’kuntatt kien ikollok mal-konsorzju, u inti għedtli li Enemalta l-iktar li kien ikollha kuntatt mal-konsorzju. Għedtli wkoll li ġieli kien ikollkom kuntatt mal-konsorzju fir-rigward ta’ state aid. Naqblu li t-talba msemmija fl-email mhijiex fir-rigward ta’ state aid?

IS-SUR RONALD MIZZI: Jien ma nafx x’kien il-kontenut tal-ittra ta’ The Guardian, u jekk inkun rajtha, inkun rajtha bil-lenti ta’ Gvern.

IĊ-CHAIRPERSON: Naqblu li hemmhekk huma bagħtulek stqarrija tagħhom u inti rrispondejt u tajthom l-emendi tiegħek?

IS-SUR RONALD MIZZI: Eżatt.

IĊ-CHAIRPERSON: Naqblu li inti rrispondejt f’dak is-sens?

IS-SUR RONALD MIZZI: Iva.

IĊ-CHAIRPERSON: Jiġifieri inti, bħala uffiċjal pubbliku, emendajt risposta għall-konsorzju?

IS-SUR RONALD MIZZI: Għax kultant l-entitajiet privati f’dan is-sens ma jkunux sensibbli biżżejjed li jaraw il-wording kif jintuża. Jien ikolli dik ir-responsabilità li ngħid: din il-kelma dejjem użajt mal-awtoritajiet, eċċ. Jiġifieri ħadt deċiżjoni.

IĊ-CHAIRPERSON: Il-Gvern x’interess kellu kif il-konsorzju se jirrispondi lill-ġurnalisti? Fiex jindaħal il-Gvern f’dan kollu? X’interess pubbliku kien hemm f’dan? Qed nistaqsik ħalli tispjega ruħek għalfejn inti ħadt dan l-inkarigu.

IS-SUR RONALD MIZZI:  Interess per se... Huwa proġett komuni bejn it-tnejn. 

IĊ-CHAIRPERSON: Imma d-domandi ma sarux lill-Gvern.  Hux hekk?

IS-SUR RONALD MIZZI: No, imma ġaladarba xi ħadd irriferiha lili, jien rajtha.

IĊ-CHAIRPERSON: U rajtha meta kont fil-Ministeru għat-Turiżmu, mhux meta kont fil-Ministeru għall-Enerġija. Ma ħassejtx li kont barra mill-kompetenza tiegħek?

IS-SUR RONALD MIZZI: Barra mill-kompetenza tiegħi ma kontx, għax il-proġett...

IĊ-CHAIRPERSON: Barra mill-portafoll tiegħek.

IS-SUR RONALD MIZZI: Barra mill-portafoll iva, però...

IĊ-CHAIRPERSON: Kien barra mill-portafoll tiegħek.

IS-SUR RONALD MIZZI: Dak iż-żmien kont fil-Ministeru għat-Turiżmu, imma aħna nibqgħu nġorru magħna affarijiet li nkunu għamilna fil-passat.

IĊ-CHAIRPERSON: Imma tifhem, u nassumi li hija ċara, li l-proġett ta’ ElectroGas m’għandu x’jaqsam xejn mal-portafoll tat-turiżmu.

IS-SUR RONALD MIZZI: Ovvja, imma jien nibqa’ l-persuna li jien, fis-sens li jekk inkun għext l-istorja...

IĊ-CHAIRPERSON: Però xi ħadd tak xi struzzjoni sabiex tindaħal fir-rigward ta’ press release li ħarġet mill-konsorzju? Kien  hemm xi politiku, jew xi uffiċjal pubbliku?

IS-SUR RONALD MIZZI: Le, ma niftakarx li xi ħadd qalli xi ħaġa.

ONOR. GRAHAM BENCINI: Sur Mizzi, fuq l-istess raġunar li hawnhekk daħluk fl-email flimkien mas-Sur David Galea... Inti għedtilna li daħluk għax inti kont involut f’ċerta fażi tal-proċess, u qabel għedtilna wkoll li ħadt handover zgħira mis-segretarju permanenti ta’ qablek. Ma rajthiex stramba li ma daħlux lis-segretarju permanenti ta’ qablek f’din l-email ukoll?

ONOR. GLENN BEDINGFIELD: Jimporta tgħidulna x’inhuma l-mistoqsijiet qabel...?

IS-SUR RONALD MIZZI: Ma naħsibx li l-konsorzju qagħad jagħmel dik il-consideration. Wisq probabbli l-konsorzju bagħatha, u ma qagħadx jgħid: ħa nara min hu... 

ONOR. GRAHAM BENCINI: Inti għedtilna li ma tantx kellek handover mis-Segretarju Permanenti ta’ qablek. Issa f’din l-email qed jistaqsu l-parir tiegħek dwar kif se jindirizzaw problema fil-midja u kif kienu se joħorġu press release għan-nom ta’ “SOCAR PR”. Ma rajthiex stramba din, u m’għedtilhomx li kont se tirriferiha għas-segretarju permanenti ta’ qablek peress li ma kellekx handover tajba? 

ONOR. GLENN BEDINGFIELD: Onor. Bencini, qed iġġebbidha naqra!

ONOR. GRAHAM BENCINI: Onor. Bedingfield, fil-kas imbagħad nagħmel il-mistoqsija lilek; bħalissa qed nagħmilha lix-xhud, jekk ma jimpurtax. Jekk trid tirrispondi għan-nom tax-xhud mur poġġi fuq in-naħa l-oħra tal-mejda.  Diġà għedtlek kemm-il darba.

ONOR. GLENN BEDINGFIELD: Jien m’iniex qed ngħidlek li rrid nirrispondi għan-nom tax-xhud. (Interruzzjonijiet) ...għal domanda bla sens li għamiltlu.

ONOR. GRAHAM BENCINI: Imn’Alla hawn int tagħmel is-sens f’dan il-Kumitat! Imn’Alla għandna lilek tagħmel is-sens f’dan il-Kumitat!

IĊ-CHAIRPERSON: Jekk jogħġobkom, m’hemmx cross debating f’dan il-Kumitat. Konna mexjin tajjeb!

ONOR. GRAHAM BENCINI:  Nistgħu nelenkawhom il-mistoqsijiet li għamilt!

IĊ-CHAIRPERSON:  M’hemmx botti f’dan is-sens lil xulxin. Ma nibdewx.

ONOR. GRAHAM BENCINI: Mhux hu se jibda bil-kummenti!?

IĊ-CHAIRPERSON: Sur Mizzi, ħa jkompli bid-domandi l-Onor. Bencini.

ONOR. GRAHAM BENCINI:  Sur Mizzi, nixtieq li tirrispondi d-domanda li għamiltlek, imma l-Onor. Bedingfield ma jridx li twieġeb.

IĊ-CHAIRPERSON: Onor. Bencini erġa’ għamel id-domanda.

IS-SUR RONALD MIZZI: Is-segretarju permanenti ta’ qabel ma nafx fiex jidħol fiha din.

ONOR. GRAHAM BENCINI: Inti għedtilna li daħluk fl-email għax kont involut parti mill-proċess. Imma inti ma kontx involut fil-proċess kollu. 

IS-SUR RONALD MIZZI: Mhux fil-proċess kollu. Għext il-parti mill-2014...

ONOR. GRAHAM BENCINI: Iva, imma qabel dik kien hemm biċċa oħra tal-proċess.

IS-SUR RONALD MIZZI: ... sal-2017, li kienet one of the cricital parts, mhux all of it imma most of it or a great chunk of it.  Fil-mansjoni ta’ uffiċjal pubbliku jien inħoss li dejjem nibqa’ nġorr u nibqa’ nagħti l-input tiegħi, anke jekk inkun outside that porfolio per se.

IĊ-CHAIRPERSON: Mas-segretarju permanenti tal-enerġija li daħal minflokok tkellimt qabel irrispondejt fuq hekk, jew qbadt u ħadtha f’idejk u rrispondejt int?

IS-SUR RONALD MIZZI: Ma nafx ngħidlek jekk bgħattx xi email partikolari...

ONOR. GLENN BEDINGFIELD: F’dak l-istadju inti ħassejtek kompetenti biżżejjed...?

IS-SUR RONALD MIZZI: Wara kollox lanqas naf x’missejt f’dik. Jaf inkun missejt żewġ kelmiet. Jien inħobb l-affarijiet bl-eżatt, jiġifieri kapaċi missejt kelma waħda.

ONOR. GLENN BEDINGFIELD: Biex inpoġġu kollox f’kuntest, aħna ma rajniex il-mistoqsijiet, kulma rajna biss l-email ta’ SOCAR fejn qegħdin jitolbu l-parir tas-Sur Mizzi. Sur Mizzi, f’dak l-istadju, inti ħassejtek kompetenti li twieġeb? Li kieku ma ħassejtekx kompetenti li twieġeb, kont tmur għand xi ħaddieħor biex tieħu parir?

IS-SUR RONALD MIZZI: Definitely. Jien ħassejtni fil-kompetenza li nwieġeb u ma deherlix li kelli... Almenu ma niftakarx li rriferejtha għal xi ħaddieħor.

IĊ-CHAIRPERSON: Se nerġa’ nistaqsik. Fuq issue tal-proġett tal-Ministeru għall-Enerġija, inti, bħala segretarju permanenti fil-Ministeru għat-Turiżmu, kif iddeċidejt li tagħti parir fir-rigward ta’ proġett li m’għadux taħt il-portafoll tiegħek?

ONOR. CLAYTON BARTOLO (Ministru għat-Turiżmu): Diġà rrisponda fuq hekk.

IĊ-CHAIRPERSON: Ħa jirrispondi!

IS-SUR RONALD MIZZI: Kif diġà għedtlek, din ġiet għal idejja u rajt li ġaladarba...

IĊ-CHAIRPERSON: Kien hemm xi ħadd li qallek li tista’ tibqa’ għaddej titkellem fuq ElectroGas? 

ONOR. GLENN BEDINGFIELD: Mr Chairman, jimporta...

IĊ-CHAIRPERSON: Ħa jirrispondi d-domanda.

ONOR. GRAHAM BENCINI: Ħallih jirrispondi l-mistoqsija! X’inhi l-problema?

ONOR. GLENN BEDINGFIELD: Għax l-ewwel staqsejtu lis-Sur Mizzi għaliex ma tkellimx mas-segretarju permanenti ta’ qablu, u issa qed tarawha xi ħaġa bi kbira li...  

ONOR. GRAHAM BENCINI: Aħna qed nistaqsu. Inti qed tagħmilha bi kbira.

ONOR. GLENN BEDINGFIELD: ...marru għandu meta kien spiċċa minn segretarju permanenti! Il-mistoqsijiet għandhom ikunu indirizzati... Għall-mistoqsija li għamiltlu jien wieġeb li hu kien kompetenti li jwieġeb għax kien għadu qiegħed jagħmel shadowing ta’ dan il-proġett li kien fl-aħħar fażi tiegħu.

IĊ-CHAIRPERSON: Imma dan id-diskors ma jafx jgħidu hu? Hemm għalfejn tgħidlu int? Diġà qalilna.

ONOR. GLENN BEDINGFIELD: Għax qalilkom u qegħdin terġgħu tistaqsu. (Interruzzjonijiet) Bir-rispett kollu, qegħdin tagħmlu domandi bla sens.

IĊ-CHAIRPERSON:  L-Onor. Muscat.

ONOR. ALEX MUSCAT: Mill-kuntest ta’ din l-email – għax ovvjament jekk wieħed jistaqsi mingħajr ma jkun jaf il-kuntest kulħadd se jifhem u jinterpreta kif irid – jidher ċar li The Guardian kien se jippubblika artiklu “underhanded” u mimli inaccurate information dwar konċessjoni importanti ħafna għal dan il-pajjiż, li ta l-Istat Malti u li kien qed joperaha operatur privat. Sur Mizzi, jien naħseb li kont tkun qed tonqos mir-responsabilità tiegħek, kieku  nfurmawk li se joħroġ artiklu mimli miżinformazzjoni fuq pajjiżna, li inti b’xi mod, fil-professjoni tiegħek kellek x’taqsam miegħu, ma rrispondejtx u ma għentx.  Hux hekk?

IS-SUR RONALD MIZZI: Bla dubju.  Jien nibqa’ nagħti l-input tiegħi fuq dak li nkun għaddejt minnu, anke jekk barra mill-portafoll tiegħi, sal-lum u lil kull min jitlobni. In-knowledge li tkun akwistajt fuq proġett...  Fl-aħħar  mill-aħħar jien għandi interess li nara li kemm jista’ jkun ħadd ma jtappan minn dak li nkun għamilt jien jekk nemmen li nkun għamiltu sewwa. Naħseb li dak huwa fid-dover ta’ kull uffiċjal pubbliku. Le?

IĊ-CHAIRPERSON:  L-Onor. Cutajar.

ONOR. ROBERT CUTAJAR: Ftit tal-ħin ilu inti għedt li kellek direzzjoni ċentrali.

IS-SUR RONALD MIZZI: F’liema kuntest għedtha?

ONOR. ROBERT CUTAJAR: Inti kont qed tgħid għall-fatt li ma kontx għadek segretarju permanenti fil-ministeru responsabbli minn dan il-proġett, u aktar minn sena u nofs wara kellek din l-email li qed nagħmlu riferenza għaliha. U f’mument minnhom inti għedt li ma rajthiex daqshekk...

IS-SUR RONALD MIZZI:  Ippermettili nikkoreġi xi ħaġa żgħira.

ONOR. ROBERT CUTAJAR: Inti għedtha din. 

IS-SUR RONALD MIZZI: Però d-direzzjoni ċentrali li semmejt l-ewwel kienet vis-à-vis those six months, from June 2017, wara li jien ilħaqt Segretarju Permanenti fil-Ministeru għat-Turiżmu, bid-direzzjoni li tagħtini l-amministrazzjoni pubblika, sal-aħħar tas-sena 2017, sakemm kien hemm il-financial closing tal-proġett. Hemmhekk nista’ ngħid li kien hemm direzzjoni ċentrali. Hawnhekk qed nassumi li kienu one offs, fejn issir xi mistoqsija u xi ħadd jgħidlek:  Inti taf x’għamiltu fi żmienkom?  Jien naħseb li din tista’ tiġri anke sal-lum.  Jiġifieri d-direzzjoni ċentrali li semmejt kienet vis-à-vis those seven months.

ONOR. ROBERT CUTAJAR: Però għedtha dik il-kelma. Hux hekk?

IS-SUR RONALD MIZZI: Iva, imma mhux li tibqa’ testendi sal-2018, 2019 u 2020. Biex inkun ċar.

IĊ-CHAIRPERSON: Sur Mizzi, inti għedt li qbadt u rrispondejt għax ħassejt dover – m’użajtx il-kelma “dover”, imma qed nipprova ninterpreta li għedt int – li tirrispondi. Qatt ma ġietek f’rasek tistaqsi jekk kellekx tmur tkellem lis-segretarju permanenti fil-Ministeru għall-Enerġija qabel ma tirrispondi, jew inkella tikkuppjah fl-email?

IS-SUR RONALD MIZZI: Ma jidhirlix li kien hawn xi numru kbir ta’ istanzi minn dawn; jista’ jkun hemm isolated cases fejn mort u jista’ jkun hemm isolated cases fejn ma mortx. Ma niftakarx mill-memorja, però ma jidhirlix li kien hemm xi recurrent instances bar for those six, seven months li semmejt, fejn jien bqajt nagħti xi kontribut f’dan is-sens. Safejn naf jien kienu isolated instances fejn Enemalta kienu jgħajtuli u jistaqsuni jekk niftakarx xi ħaġa dwar “din”,  jew x’konna għedna lill-Kummissjoni dwar “din”.  Those kind of things.

IĊ-CHAIRPERSON: Jiġifieri mas-Sur Turab Musayev, li qed jibgħat għan-nom ta’ SOCAR, ma kienx ikollok kuntatt regolari b’email?

IS-SUR RONALD MIZZI: Not that I recall.

IĊ-CHAIRPERSON: Qed nistaqsik hekk għax hawnhekk jindirizzak “Dear Ronald”. 

IS-SUR RONALD MIZZI: Ma jfisser xejn dak. I know who the person was because I met him in a number of instances, but...

IĊ-CHAIRPERSON: Qabel ma rrispondejt din, kont tkellimtha mal-Ministru?

IS-SUR RONALD MIZZI: Ma nafx ngħidlek. Biex inkun onest lanqas naf x’irranġajt f’dik l-ittra. Kieku qlibtha ta’ taħt fuq, jew kienet kontenzjuża ħafna... Jaf biddilt xi żewġ kelmiet, imma ma nafx ngħidlek. 

IĊ-CHAIRPERSON: Taħseb li kienu tinżamm track record ta’ dawn it-tip ta’ dokumenti min-naħa tal-Ministeru?

IS-SUR RONALD MIZZI: Jista’ jkun, imma ma nafx.

IĊ-CHAIRPERSON: Mela fil-kas, jekk m’hemmx oġġezzjoni, tintalab din id-dokumentazzjoni mingħand il-Ministeru għat-Turiżmu.

ONOR. GLENN BEDINGFIELD: X’se nitolbu eżatt?

IĊ-CHAIRPERSON: Se nitolbu kopja tal-attachment li ntbagħat min-naħa tas-Sur Ronald Mizzi, u t-thread tal-emails, jekk hemm kopja tagħhom, tat-18 ta’ April 2018. Fil-kas niggwidawhom bil-kopja tal-email li ppreżentajt jien.

ONOR. GLENN BEDINGFIELD: L-artiklu ta’ The Guardian nafu jekk sussegwentament kienx ħareġ?

IĊ-CHAIRPERSON: Iva, kien ħareġ.

IS-SUR RONALD MIZZI: Niftakar xi artiklu ta’ The Guardian, imma ma nafx jekk hux fuq l-istess instance li qed nitkellmu dwaru. 

IĊ-CHAIRPERSON: Dan li qed nistaqsik dwaru ġie rrappurtat f’numru ta’ ġurnali lokali, li wkoll qabdu dan li qed nistaqsik dwaru. Inti ġejt avviċinat mil-lat ta’ amministrazzjoni pubblika fejn staqsewk għalfejn għamilt hekk, jew din hija l-ewwel istanza li qed tiffaċċja domandi dwar din il-korrispondenza?

IS-SUR RONALD MIZZI: Le, I don’t recall li xi ħadd kellimni fuqha.

IĊ-CHAIRPERSON: Jiġifieri wara li ħarġet fil-pubbliku ma ġie ħadd jistaqsik għalfejn mort tibgħat email għan-nom ta’ proġett li jaqa’ taħt il-Ministeru għall-Enerġija. Ħadd ma ġie jagħmillek dawn it-tip ta’ mistoqsijiet?

ONOR. GLENN BEDINGFIELD: Dan il-fatt kien irrapportat f’The Guardian?

IĊ-CHAIRPERSON:  The Guardian u The Times ħarġuha.

ONOR. GLENN BEDINGFIELD: Jiġifieri The Guardian kienu ħarġu li...?

IĊ-CHAIRPERSON: Le, ħa nispjega ruħi aħjar. The Guardian u The Times bagħtu d-domandi hemmhekk. Jidher li saru xi korrezzjonijiet għar-risposti li ngħataw – fil-fatt suġġerimenti għax finalment mhux is-Sur Mizzi bagħatha – u The Guardian ħarġu l-artiklu flimkien ma’ The Times. Wara ġew ippubblikati dawn l-emails, għal artikli oħrajn sussegwenti li saru rapporti dwarhom, li juru li s-Sur Ronald Mizzi kien qed jikkorrispondi ma’ persuni oħrajn. Din ħarġet fil-pubbliku; huma żewġ artikli separati u hemm numru ta’ żmien bejniethom ukoll. Sur Mizzi, jien qed nistaqsik jekk meta ħareġ l-aħħar artiklu li qed nagħmel riferenza għalih, fejn qed jgħidu li inti kont qed tagħti pariri lill-konsorzju kif jirrispondi, kienx hemm xi ħadd mill-amministrazzjoni pubblika li staqsik għalfejn għamilt hekk.

IS-SUR RONALD MIZZI: Le, ma niftakarx li xi ħadd staqsieni fuqha. I don’t recall li xi ħadd staqsieni fuqha.

IĊ-CHAIRPERSON: L-Onor. Muscat.

ONOR. ALEX MUSCAT: Sur Mizzi, inti ħadt l-irwol ta’ Segretarju Permanenti fil-Ministeru għall-Enerġija mill-2014. 

IS-SUR RONALD MIZZI:  Korrett.

ONOR. ALEX MUSCAT:  Il-politika tal-Gvern kienet ċara li dak il-proġett kellu jseħħ għal numru ta’ raġunijiet, fosthom titjib fil-kwalità tal-arja u t-traħħis fil-kontijiet. Meta inti sirt responsabbli, l-ewwel benefiċċju tal-proġett, jiġifieri t-traħħis tal-kontijiet, kien diġà daħal fis-seħħ, jew kien għandu se jidħol fis-seħħ?

IS-SUR RONALD MIZZI: If I recall correctly, it-traħħis kien sar in two phases, l-ewwel kien hemm it-traħħis għall-businesses u s-sena ta’ wara ddaħħal għall-familji, jew vice versa.

ONOR. ALEX MUSCAT: L-ewwel kien għadda l-benefiċċju lill-familji. 

IS-SUR RONALD MIZZI: Insejt kif kienet, li niftakar hu li kien hemm traħħis ta’ 25% kull darba.

ONOR. ALEX MUSCAT: Bħala Ministeru, minkejja li kien proġett ta’ Enemalta, peress li hija xi ħaġa ta’ sensittività politika, kontu assistejtu fiha b’xi mod? Kontu dħaltu fiha b’xi mod?

IS-SUR RONALD MIZZI: Kif tafu, aħna, bħala segretarji permanenti, inkunu rridu nirrappurtaw on a monthly basis fuq il-proċess ta’ ħidma tal-Gvern, be it manifesto, be it budget. This was one of the critical manifesto measures li mbagħad saru parti mill-programm ta’ ħidma tal-Gvern. Iva, kont nara li ssir din, saret, kien hemm dan it-timeline li on the first of March the following year isir ir-roħs, u niftakarna nitkellmu mar-regolatur, għax ovvjament hemm stadju ta’ approvals mir-regulatur, dak iż-żmien il-Malta Resources Authority (MRA), li jrid jiskrutinja din ir-rata kif qed tinħadem biex nassiguraw li r-rata...

ONOR. ALEX MUSCAT: X’kien ikun l-irwol tagħkom bħala Ministeru biex taraw li din tiġi mplimentata?

IS-SUR RONALD MIZZI: L-irwol tagħna bħala Ministeru ma kienx daqshekk ta’ involviment, imma aktar kien biex nassiguraw li d-delivery ssir. Niftakar li kien hemm laqgħat bejn Enemalta u l-MRA biex nassiguraw li r-rati jorħsu. Imbagħad kien hemm iktar mil-lat ta’ loġistika, biex nassiguraw li l-kontijiet se jinħarġu kif suppost, ikun hemm l-explanation, imbagħad ikun hemm il-PR element... 

ONOR. ALEX MUSCAT: Qed nifhem li dan l-involviment kien kemm fl-ewwel fażi, meta l-kontijiet kienu traħħsu għall-konsumaturi privati, u anke meta kienu traħħsu għan-negozji, sena iktar tard. 

IS-SUR RONALD MIZZI: Iva, u ġieli kien ikun hemm xi stakeholders’ engagement mal-komunità tal-businesses li konna nitkellmu magħhom.

IĊ-CHAIRPERSON:  L-Onor. Bartolo.

ONOR. CLAYTON BARTOLO: Sur Mizzi, jien naħseb li inti, bħala permanent secretary, kont tara l-budget requests li kienu jsiru min-naħa ta’ Enemalta u kont tgħaddihom lill-Finanzi. Korrett?

IS-SUR RONALD MIZZI: Budgetary requests minn Enemalta as in financials? 

ONOR. CLAYTON BARTOLO:  Iva.

IS-SUR RONALD MIZI:  Enemalta ma kienx ikollha budget per se mill-Gvern, imma kien hemm budgets speċifiċi mill-Gvern on a public service obbligation (PSO) basis. Peress li  Enemalta tissodisfa a public service obligation...

ONOR. CLAYTON BARTOLO: Għal dak kont ġej jien. Qatt xi darba kien hemm request ta’ capital expenditure biex isir dan il-proġett? Basically, dan il-proġett kemm sewa lill-Gvern bħala flus?

IS-SUR RONALD MIZZI: Il-proġett sar interament mill-privat u kien iffinanzjat totalment mill-privat. Kien beda b’xi stima ta’ madwar €400 miljun, però eventwalment għalaq b’madwar €520 miljun, ovvjament assorbit totalment mill-privat. Il-Gvern ma ħareġ xejn għall-spiża kapitali.

ONOR. CLAYTON BARTOLO: Jiġifieri nkun korrett jekk ngħid li l-finanzjament ta’ dan il-proċess sar mill-privat, il-benefiċċju ttieħed mill-poplu Malti u Għawdxi, il-familji u negozji, u l-Gvern ġab dan it-traħħis u titjib fl-arja mingħajr ma nefaq flus?

IS-SUR RONALD MIZZI: Iva, ir-roadmap li kellu l-Gvern f’dan is-sens kien ovvjament li jkollu security of supply b’saħħitha, diversification, li jagħlaq l-impjanti l-antiki, u sussegwentament ikun hemm titjib fil-kundizzjonijiet tal-arja, anke peress li dak iż-żmien kien qed ikollna ħafna country specific recommendations f’dan is-sens. 

ONOR. CLAYTON BARTOLO: Tista’ telabora ftit fuqhom dawn is-SCRs li kien ikollna? 

IS-SUR RONALD MIZZI: Kif tafu, kull sena jsir eżami mill-Kummissjoni Ewropea fejn tindirizza oqsma partikolari, bħall-edukazzjoni, l-enerġija, u l-ilma, u r-recurrent theme kienet tkun il-qasam tal-enerġija minħabba l-generation costs, generation inefficiencies li kellna, u kif din kienet qed tkun qed ixxekkel ftit l-andament ekonomiku. Il-Kummissjoni kienet il-ħin kollu tinkoraġġixxi lill-Gvern biex jitlesta l-interconnector, li dak iż-żmien kien għadu mhux lest, u biex timmordernizza l-generation u l-impjanti tagħha. Hawnhekk qed nitkellmu ħafna fuq generation, però kien dak iż-żmien li Enemalta telqet ukoll fuq proċess qawwi ta’ distribution modernisation – jidhirli li kien hemm programm ta’ madwar €60 miljun – u anke drive qawwija to fight theft. Jien niftakar diskussjonijiet li kien ikolli maċ-chairman eżekuttiv ta’ dak iż-żmien, fejn konna sibna sitwazzjoni ta’ theft rampanti. M’iniex se ngħid li din ġiet under control, għax qatt ma tiġi 100%, però kien sar sforz qawwi fuqha.

ONOR. CLAYTON BARTOLO: F’dawn is-SCRs u anke documentation oħrajn li kien ikollok, ġieli kien hemm min jgħid li Enemalta tiswa’ €1, u allura bażikament kienet mażra mal-ekonomija u...

IS-SUR RONALD MIZZI: Tal-€1 qatt ma smajtha f’meetings formali, però...

ONOR. CLAYTON BARTOLO: Jien qed insemmi kumment li ntqal politikament. 

IS-SUR RONALD MIZZI:  ...il-Kummissjoni Ewropea kienet tiġbdilna l-attenzjoni fuq il-provvista tal-enerġija tal-pajjiż, anke għall-fatt li ħafna mill-impjanti kienu nearing their end of life cycles, mil-lat ambjentali, u mil-lat finanzjarju vis-à-vis l-ekonomija as a State owned entity. U għalhekk il-Kummissjoni kienet tiġbed l-attenzjoni tal-Gvern minħabba d-djun li kellha u minħabba l-contingent liabilities li kellha fuq il-finanzi.

ONOR. ALEX MUSCAT: Nistaqsik fuq din. Fir-rapport tiegħu l-Awdtiur jirrileva li l-pożizzjoni finanzjarja li telqet minnha fl-2013 l-Enemalta kienet prekarja ħafna, u qed inkun ġeneruż meta ngħid prekarja. Jien nifhem li meta inti kont fl-irwol ta’ segretarju permanenti, ma nafx jekk kienx lest diġà jew kienx għaddej il-proċess ta’ ristrutturar ta’ Enemalta. Kellek involviment inti f’dan l-effort li kien sar fir-ristrutturar ta’ Enemalta?

IS-SUR RONALD MIZZI: Kien għaddej ukoll ristrutturar fl-Enemalta vis-à-vis t-takeover li kien hemm ta’ xi 30% miċ-Ċiniżi. L-iktar involviment li kelli kien mal-amministrazzjoni pubblika biex naraw eżatt dawk il-ħaddiema kif se jiġu utilizzati fis-Settur Pubbliku. Qed nirriferi għall-ħaddiema li kienu tnaqqsu mill-Korporazzjoni Enemalta u għaddew mal-ERL biex jintużaw f’oqsma oħra tas-Servizz Pubbliku.

ONOR. ALEX MUSCAT: Dak ir-restructuring li kien sar kien wassal għal dak li xtaqtu intom? Financially, Enemalta, ix-xeħta ġdida li ħadet wara dik ir-riforma kienet dak li ridtu intom?

IS-SUR RONALD MIZZI: Naħseb li t-titjib dak iż-żmien ta’ Enemalta ma tistax tattribwih għal soluzzjoni waħda, imma kien hemm ħafna contributors f’din id-drive sħiħa biex Enemalta, u s-settur ta’ Enemalta kollu, jerġgħu jqumu ftit fuq saqajhom. Naħseb li r-restructuring, the new plants, the closing of the old plants, the finalisation of the interconnector, the restructuring of the HR element, u l-investiment li kien hemm minn Shanghai Electric Power, kollha kkontribwixxew għall-qawmien mill-ġdid – biex ngħid hekk – tas-settur.  Naħseb li ma kienx hemm soluzzjoni waħda. 

ONOR. ALEX MUSCAT: Inkluż ElectroGas, il-proġett li qed nitkellmu fuqu.

IS-SUR RONALD MIZZI: Yes, it was one of the key components li mbagħad ippermettiet lil Enemalta tiffoka fuq id-distribuzzjoni, għax id-distribuzzjoni kienet problematika ħafna. Dak iż-żmien konna tlaqna minn qtugħ tad-dawl...  Dan jitkejjel f’sigħat u niftakar li the number of outages li kellna f’sena kien tjieb ħafna bl-automation li kienu saru fid-distribution centes, eċċ. 

ONOR. ALEX MUSCAT: Grazzi. 

IĊ-CHAIRPERSON: Ħa nieħdok lura għal dik il-korrispondenza li kellek mal-konsorzju. Jekk tħares lura llum tgħid li mxejt b’etika f’dak ir-rigward? 

IS-SUR RONALD MIZZI: Imxejt żgur fl-interess tal-Gvern.

IĊ-CHAIRPERSON: Illum qiegħed Segretarju Permanenti fil-Ministeru għall-Ekonomija. Kieku jkun hemm proġett tal-Ministeru tal-Ekonomija u jiġi s-segretarju permanenti fil-Ministeru għat-Turiżmu jirrispondi għan-nom tiegħek mingħajr lanqas biss jikkupjak, taħseb li hija etika? 

ONOR. CLAYTON BARTOLO:  Mistoqsija ipotetika.

IĊ-CHAIRPERSON:  Mhijiex ipotetika. Fuq email tiegħu qed nistaqsi.

IS-SUR RONALD MIZZI: Mhijiex xi ħaġa li tiġri ta’ spiss, u mhijiex standard li tiġri. Li nista’ ngħid hu li f’dawk iċ-ċirkostanzi ftit nies setgħu jirrispondu. It is substance over form li jien immur għand xi ħadd ngħidlu: peress li inti llum involut fl-enerġija...  Dan se jgħidli: ħa nerġa’ nibgħathielek, weġibha inti. 

IĊ-CHAIRPERSON: Peress li rrspondejt f’inqas minn siegħa, ma stajtx tagħmel kuntatt mas-segretarju permanenti responsabbli u tgħidlu kif kont se tirrispondi, imbagħad tikkupjah jew xi ħaġa? Ma ġiekx f’rasek li tagħmel dan it-tip ta’...?

IS-SUR RONALD MIZZI: Le.  Onestament ma nafx. Ma niftakarx. Naf li weġibt b’dak il-mod. Dik biss nista’ nikkonfermalek. Jekk wara għaddejthielux jew le ma nafx ngħidlek.

IĊ-CHAIRPERSON: Apparti din it-thread, fil-funzjoni tiegħek ta’ segretarju permanenti tat-turiżmu, kien hemm istanzi oħrajn fejn ġejt involut fi kwestjonijiet ta’ ElectroGas?

IS-SUR RONALD MIZZI: I don’t really recall. 

IĊ-CHAIRPERSON: Però din tiftakarha.

IS-SUR RONALD MIZZI: Għax fakkarthieli.

IĊ-CHAIRPERSON: Jiġifieri jista’ jkun hemm oħrajn li nsejthom.

IS-SUR RONALD MIZZI: I don’t recall li kien hemm istanzi... L-involviment tiegħi beda nieżel ma’ kull xahar li jgħaddi. Kif għedtlek, b’mod uffiċjali sa Diċembru, imbagħad ikollok ftit episodji, bħal din, fejn xi ħadd jistaqsik x’tiftakar dwarha. Dak li niftakar.

ONOR. GLENN BEDINGFIELD: U inti weġibt in buona fede. 

IS-SUR RONALD MIZZI: Ovvja.

ONOR. GLENN BEDINGFIELD: Minkejja li ċ-chairman qed jipprova jimplika, bil-mistoqsijiet tiegħu, li inti ndħalt fejn ma wesgħekx...

IĊ-CHAIRPERSON: Ma kontx naf li qed nagħmlu eżami u kontro-eżami hawn!

ONOR. GLENN BEDINGFIELD: ...inti rrispondejt in buona fede. 

IĊ-CHAIRPERSON:  Ħa nimxu pass. Fir-rigward tal-konċessjonijiet li kien hemm, jiġifieri l-kwestjoni tal-excise tax, titfakarha? Kont involut fiha?

IS-SUR RONALD MIZZI: Ma kellix involviment partikolari fiha.

IĊ-CHAIRPERSON: Jiġifieri meta l-Korporazzjoni Enemalta aċċettat li terfa’ l-piż ta’ €40 miljun sisa minn fuq ElectroGas, inti ma kellek xejn x’taqsam magħha? 

IS-SUR RONALD MIZZI: Ma kellix involviment fiha. Safejn naf jien dan kien lejn l-aħħar tal-proġett u kien hemm xi serje ta’ negozjati li ħadet ħsiebhom Enemalta. I don’t recall li kelli xi involviment partikolari fiha.

IĊ-CHAIRPERSON: Però kont taf x’qed jiġri.

IS-SUR RONALD MIZZI: Kont smajt ftit fuqha. Smajt li qam dan ir-request, and that’s it. 

IĊ-CHAIRPERSON: Jiġifieri inti qed tgħid li d-deċiżjoni tal-€40 miljun ma tteħditx mill-Ministeru tiegħek.

IS-SUR RONALD MIZZI: Ma nafx kemm huwa l-ammont. (Interrruzzjonijiet) Niftakar biss li fl-aħħar kien qed isir dak li jissejjaħ conversion term agreement, li qajjem punt ta’... L-iskop tiegħu kien biex jiġu ffinalizzati ċerti affarijiet li kienu għadhom pendenti, u kien hemm skop ta’ ftit negozjati oħra. Ma nafx eżattament id-dettalji, però niftakar li kienu tqabbdu ftit nies minn Enemalta għan-negozjati, u kien hemm affarijiet li ntrebħu, u kien hemm affarijiet li ġew paċuti b’affarijiet oħra. 

IĊ-CHAIRPERSON: Però fir-rigward ta’ din id-deċiżjoni tal-excise tax il-Ministeru kien involut?

IS-SUR RONALD MIZZI: Le, ma kellix xi nvolviment dirett. 

IĊ-CHAIRPERSON: Qatt ġiet diskussa mal-Ministru din l-affari? 

IS-SUR RONALD MIZZI: Meta kont preżenti jien ma jidhirlix.

IĊ-CHAIRPERSON: U l-Ministru Konrad Mizzi qatt ma kellmek fuqha din l-affarijiet lanqas.

IS-SUR RONALD MIZZI: I don’t recall.

IĊ-CHAIRPERSON: Taf jekk id-deċiżjoni kenitx qed tiġi kkorrisponduta ma’ ministeru ieħor, bħal, pereżempju, il-Ministeru għall-Finanzi?

IS-SUR RONALD MIZZI: Could be, però ma nafx ngħidlek, għax it’s a matter of tax.

IĊ-CHAIRPERSON: Could be, jew ma tafx?
IS-SUR RONALD MIZZI: Le, ma nafx eżatt.

ONOR. GLENN BEDINGFIELD: Should be, mhux could be, għax hija materja li taqa’ taħt il-mansjoni tal-Finanzi.

IS-SUR RONALD MIZZI: Ma nafx eżatt.

IĊ-CHAIRPERSON: Jekk ikolli ngħidlek li l-Ministru Konrad Mizzi ħa d-deċiżjoni li s-sisa ma tintrefax minn ElectroGas imma minn Enemalta, inkun skorrett?

IS-SUR RONALD MIZZI: Safejn naf jien, iva.

IĊ-CHAIRPERSON: U taf min awtorizzaha?

IS-SUR RONALD MIZZI: Ma nafx min awtorizzaha u ma nafx kif kien l-outcome tagħha għax imbagħad ħriġt mix-xena, u ma segwejthiex.

IĊ-CHAIRPERSON: Jiġifieri l-final say fuqha ma tafx min ħadha.

IS-SUR RONALD MIZZI: No.

IĊ-CHAIRPERSON: Fir-rigward tal-liquidated damages li kien hemm...

IS-SUR RONALD MIZZI: Dawk kienu parti minn dan il-pakkett ta’ negozjati tal-aħħar. 

IĊ-CHAIRPERSON: Imbagħad kien hemm ftehim li €18-il miljun jitħallsu abbażi ta’ 18-il sena, jiġifieri jkun hemm schedule of payment f’dan is-sens. Din kont involut fiha inti? 

IS-SUR RONALD MIZZI: No, I don’t recall.

IĊ-CHAIRPERSON: Meta ngħid int, qed nirriferi għall-Ministeru għall-Enerġija.

IS-SUR RONALD MIZZI: Kif għedtlek, milli naf, kien hemm negozjati fl-aħħar fejn intefa’ kollox f’pakkett wieħed, u...

IĊ-CHAIRPERSON: Taf bejn min kienu n-negozjati?

IS-SUR RONALD MIZZI: Enemalta. Ma nafx eżatt min kienu n-nies.

ONOR. GLENN BEDINGFIELD: Inti ma kontx parti?
IS-SUR RONALD MIZZI: Le.

IĊ-CHAIRPERSON: Mil-lat ta’ Ministeru, xejn.

IS-SUR RONALD MIZZI: No.

IĊ-CHAIRPERSON: U l-Ministeru għall-Finanzi kien involut fiha, jew ma tafx?

IS-SUR RONALD MIZZI: Le, ma nafx.

IĊ-CHAIRPERSON: Biex nagħmluha ċara, il-Ministru Konrad Mizzi u l-Ministru Edward Scicluna ma kellhomx x’jaqsmu lanqas man-negozjar ta’ €18-il miljun li jitħallsu fi 18-il sena. 

IS-SUR RONALD MIZZI: I don’t recall many instances fejn il-ministri jidħlu jinnegozjaw.

IĊ-CHAIRPERSON: Għalhekk qed nistaqsik. 

IS-SUR RONALD MIZZI: Jien qatt ma kont preżenti f’dawn it-tip ta’ diskussjonijiet.

IĊ-CHAIRPERSON: Imma inti taf? M’hemmx għalfejn tkun preżenti, għax tista’ tasallek informazzjoni mod ieħor.

IS-SUR RONALD MIZZI: Le, ma nafx.

IĊ-CHAIRPERSON: Fir-rigward tal-garanzija tal-Gvern lil SOCAR, fejn fin-nuqqas li ElectroGas ma tħallasx lil SOCAR, il-Gvern jidħol responsabbli hu.

IS-SUR RONALD MIZZI: L-LNG SSA.

IĊ-CHAIRPERSON: Fir-rigward ta’ dan il-ftehim tiftakar min kien awtorizzah, bħala ministeru?

IS-SUR RONALD MIZZI: Safejn naf jien dak l-agreement kien awtorizzat mill-Kabinett.

IĊ-CHAIRPERSON: Min tellgħu Kabinett?

IS-SUR RONALD MIZZI: Ikun tellgħu l-Ministru Konrad Mizzi. 

IĊ-CHAIRPERSON: Dan kont involut fih inti?

IS-SUR RONALD MIZZI: Le, ma kontx involut. I think it predates me just a little bit, jew just about. 
IĊ-CHAIRPERSON: Predates you f’liema sens?

IS-SUR RONALD MIZZI: Skużani, I’m getting the bearings. 2014 jew 2015?

IĊ-CHAIRPERSON: 2015, fi żmienek.

IS-SUR RONALD MIZZI: Iva, fl-2015 imma ma kellix involviment fih.

IĊ-CHAIRPERSON: Jiġifieri s-segretarju permanenti ma kienx involut fil-garanzija? Allura min innegozja? Il-Ministru?

IS-SUR RONALD MIZZI:  L-LNG SSA ma kontx involut fih jien.

IĊ-CHAIRPERSON: Allura min innegozjah?

IS-SUR RONALD MIZZI: Ma nafx ngħidlek. 

IĊ-CHAIRPERSON: Il-Kabinett tellgħu l-Ministru.

IS-SUR RONALD MIZZI: Però l-Kabinett kien awtorizzah u l-iskop tiegħu nafu wkoll, fis-sens...

IĊ-CHAIRPERSON: Qed ngħidlek hekk għax ftit tal-minuti ilu għedt li qatt ma taf li l-Ministru jmur jinnegozja. 

IS-SUR RONALD MIZZI: M’iniex qed ngħidlek li mar jinnegozja l-Ministru. 

IĊ-CHAIRPERSON: Taf min mar jinnegozjah għall-Ministeru?

IS-SUR RONALD MIZZI: Le, ma nafx ngħidlek.

ONOR. CLAYTON BARTOLO: Jista’ jkun mar xi ħadd min-naħa ta’ Enemalta?

IS-SUR RONALD MIZZI: Ma nafx eżattament il-modus operandi ta’ kif ġie nnegozjat.

IĊ-CHAIRPERSON: Staqsik jekk jistax ikun li ttella’ min-naħa ta’ Enemalta.

ONOR. CLAYTON BARTOLO: Le, bħala negozjati staqsejt jien.

IĊ-CHAIRPERSON: Il-Ministru tellgħu Kabinett, imma jista’ jkun li ġie nnegozjat min-naħa ta’ Enemalta?

IS-SUR RONALD MIZZI: I don’t know. Naf li kien jeżisti dak l-agreement.

IĊ-CHAIRPERSON: Taf min kien il-firmatarju tiegħu?

IS-SUR RONALD MIZZI: L-agreements kollha kien il-firmatarju tagħhom... Le, skużani, dan l-agreement kien firmatarju tiegħu l-Ministru, u fl-oħrajn kollha kienet firmatarja Enemalta.

IĊ-CHAIRPERSON: Il-Ministru Konrad Mizzi?

IS-SUR RONALD MIZZI: Iva.

IĊ-CHAIRPERSON: U l-oħrajn?

IS-SUR RONALD MIZZI: L-oħrajn Enemalta, għax this relates to the State.

IĊ-CHAIRPERSON: Għalhekk qed ngħidlek. Jiġifieri bħala awtorizzazzjoni, għalkemm telgħet Kabinett, kien hemm id-delega li jidher il-Ministru Konrad Mizzi.

IS-SUR RONALD MIZZI: Korrett.

IĊ-CHAIRPERSON: Però inti bħala Segretarju Permanenti, ma kellekx idea ta’ x’qed jiġri.

IS-SUR RONALD MIZZI: Ma kellix involviment fih.

IĊ-CHAIRPERSON: Meta tgħid involviment, x’livell ta’ involviment? Jiġifieri ma kellek idea ta’ xejn?  Kien għaddej Kabinett u inti bħala Segretarju Permanenti ma tafx bih? Jew inkella kien jinfurmak x’qed jiġri?

IS-SUR RONALD MIZZI: Inkun irċevejt il-Cabinet’s decision, but I got to know about it.

IĊ-CHAIRPERSON: And you got to know about it wara li ttieħdet id-deċiżjoni tal-Kabinett?

IS-SUR RONALD MIZZI: Ma niftakarx eżatt jekk kontx naf... Ma kellix involviment fil-formazzjoni tiegħu.

IĊ-CHAIRPERSON: U lanqas tiftakar min kienu l-persuni nvoluti fih.

IS-SUR RONALD MIZZI: No, I don’t know.

IĊ-CHAIRPERSON: Qatt staqsejt lill-Ministru dwar dan?

IS-SUR RONALD MIZZI: Min u kif għamel xiex qatt ma staqsejt, però mbagħad I had to ask x’kien l-iskop tiegħu.

IĊ-CHAIRPERSON: U x’kien l-iskop?

IS-SUR RONALD MIZZI: L-iskop kien li sakemm jiġu fformulati ċerti agreements ikun hemm garanzija li jekk ikun hemm xi event of default min-naħa ta’ ElectroGas, u SOCAR ikollhom raġuni biżżejjed valida li jieqfu jfornu, jidħol il-Gvern biex jassigura l-provvista tal-gass. Però mbagħad, bis-security li nħolqot fil-packages kollha ta’ agreements li nħolqu, minħabba d-direct agreements, l-effett tiegħu ġie null. U għalhekk twaqqa’.

IĊ-CHAIRPERSON: Jiġifieri mbagħad fir-rigward tal-garanzija l-Ministeru għall-Finanzi ma ndaħalx. Kellu involviment fiha l-Ministeru għall-Finanzi?

IS-SUR RONALD MIZZI: I don’t recall li kien hemm xi involviment tal-Ministeru għall-Finanzi fih.

IĊ-CHAIRPERSON: Jiġifieri qed tgħid li ma kienx hemm korrispondenza bejn il-Ministeru għall-Enerġija u l-Ministeru għall-Finanzi dwar dan il-ftehim.

IS-SUR RONALD MIZZI: Not that I know of, però ma neskludix li kien hemm. Ma nafx għax ma kontx involut fiha.

ONOR. GLENN BEDINGFIELD: Imma għandek informazzjoni li kien hemm, jew ma tafx jekk kienx hemm?

IS-SUR RONALD MIZZI: M’għandix informazzjoni li kien hemm.

ONOR. GLENN BEDINGFIELD: Però ma tafx jekk kienx hemm.

IS-SUR RONALD MIZZI: Però ma neskludix li forsi tkellmu... Fl-aħħar mill-aħħar telgħet Cabinet.

IĊ-CHAIRPERSON: Min seta’ tkellem? Għall-ministri qed tgħid?

IS-SUR RONALD MIZZI: Telgħet fuq livell ta’ Kabinett. Jien ma nkunx fil-Kabinett.

IĊ-CHAIRPERSON: Iva, imma inti qatt kont ikkupjat f’korrispondenza fir-rigward tal-garanzija?

IS-SUR RONALD MIZZI: Le, ma jidhirlix.

IĊ-CHAIRPERSON: Le. U kieku kien hemm din it-tip ta’ korrispondenza għaddejja, bejn min suppost, bħala uffiċjali, kienet tkun qed issir il-korrispondenza? Jien qed nifhem li m’hemm ħadd taħtek mill-livell amministrattiv li seta’ jieħu dik id-deċiżjoni. Korrett?

IS-SUR RONALD MIZZI: Nassumi. Pereżempju, jien, mas-Segretarju Permanenti tal-Finanzi, f’dan il-każ bħalma ġara fil-garanzija l-oħra. 

IĊ-CHAIRPERSON: Imma f’dan il-każ ma ġratx? 

IS-SUR RONALD MIZZI: Le. I don’t recall.

IĊ-CHAIRPERSON: You don’t recall, jew le?

IS-SUR RONALD MIZZI: I don’t recall li ġrat, imma ma jidhirlix.

IĊ-CHAIRPERSON: Kieku kelli ngħidlek li s-Segretarju Permanenti l-ieħor oġġezzjona għaliha, ma tiftakarx?

IS-SUR RONALD MIZZI: Onestament ma nafx.

IĊ-CHAIRPERSON: Taf jekk tkellmux il-ministri bejniethom? Ovvjament apparti l-Kabinett.

IS-SUR RONALD MIZZI: Ma nafx ngħidlek. L-unika uffiċjalità li naf hija li hemm Cabinet decision. Dak li naf. L-affarijiet l-oħra kollha qed nispekula dwarhom, ħa nkun onest miegħek. 

IĊ-CHAIRPERSON: Jien qed nistaqsik dak li taf int.

IS-SUR RONALD MIZZI: Napprezza.

IĊ-CHAIRPERSON: Wara li ttieħdet id-deċiżjoni tal-Kabinett inti ġejt infurmat bid-deċiżjoni to execute it? Imbagħad dħalt fl-organizzar tal-iffirmar tal-ftehim, eċċ? Ġejt involut, jew lanqas?

IS-SUR RONALD MIZZI: Inkun irċevejt... Le, dak biss.  Kemm jiġi ffirmat il-kuntratt imbagħad.

IĊ-CHAIRPERSON: Fir-rigward tal-garanzija tal-Bank of Valletta (BoV) għall-bank loan ta’ ElectroGas...  Kien hemm il-kwestjoni tat-€88 miljun u l-kwestjoni tat-€360 miljun. 

IS-SUR RONALD MIZZI: Li rrid ngħidlek li ma kenitx BoV biss; l-ewwel bdiet BoV biss imbagħad kien hemm numru ta’ banek oħra nvoluti.

IĊ-CHAIRPERSON: Dawn inti kont involut fihom?

IS-SUR RONALD MIZZI: Yes, I was involved, in the sense li aħna konna l-owners tal-proġett, biex ngħid hekk, u għalkemm il-garanzija per se hija xi ħaġa tal-Ministru għall-Finanzi, I used to assist the Ministry of Finance, lill-kollega tiegħi s-Segretarju Permanenti Alfred Camilleri, biex nassiguraw li l-affarijiet isiru sewwa.

IĊ-CHAIRPERSON: Jiġifieri f’liema livell kont tkun involut f’dan ir-rigward?

IS-SUR RONALD MIZZI: Kont inkun involut f’diskussjonijiet li kien ikollna mal-legal advisors tagħna biex nassiguraw li l-Gvern ikollu security package kif suppost f’każi estremi li tiġri xi ħaġa dwar il-garanzija.

IĊ-CHAIRPERSON: Jiġifieri kemm il-Ministeru għall-Enerġija kif ukoll il-Ministeru għall-Finanzi f’dan il-ftehim kienu qegħdin jinnegozjaw, u ż-żewġ partijiet kienu nvoluti fih? Qed nifhem sewwa? Jiġifieri kien hemm korrispondenza bejnek u s-Sur Camilleri li qegħdin titrattaw dwar dan flimkien ma’ terzi?

IS-SUR RONALD MIZZI: Ħafna drabi li kien jiġri huwa li l-Ministeru għall-Finanzi kien juża l-istess legal advisors tagħna – jien kelli legal advisors imqabbdin fuq din il-materja – li kienu qed jaġixxu għall-Gvern inġenerali. Flimkien mal-Ministeru għall-Finanzi konna qed naraw li bħala Gvern, fit-totalità tiegħu, inkunu koperti. 

IĊ-CHAIRPERSON: U ż-żewġ ministeri qablu dwar il-way forward?

IS-SUR RONALD MIZZI: In what sense?

IĊ-CHAIRPERSON: Inti għedt li l-Ministeru għall-Finanzi u l-Ministeru għall-Enerġija kienu nvoluti fil-proċess.  Jiġifieri t-tnejn li huma kienu qegħdin jieħdu d-deċiżjonijiet flimkien? Jew inkella l-Ministeru għall-Enerġija took the lead, jew vice versa?

IS-SUR RONALD MIZZI: Ir-responsabilità aħħarija tkun tal-Ministeru għall-Finanzi, però let’s say that it was like a joint process. 

ONOR. GRAHAM BENCINI: Sur Mizzi, tista’ tfakkarni meta bdejt l-inkarigu tiegħek ta’ Segretarju Permanenti fil-Ministeru għat-Turiżmu, jekk jogħġbok?

IS-SUR RONALD MIZZI: June 2017.

ONOR. GRAHAM BENCINI: Nirriferik, jekk ma jimpurtax, għal paragrafu 8.1.8 li hemm f’paġna 324 tar-rapport tal-Awditur, fejn qed jingħad hekk: 

“Of particular interest was that Cabinet authorised the Minister for Tourism to appear on behalf of Government on the agreement to terminate the LNG SSA.”.

Tista’ tispjegalna kif il-Ministru għat-Turiżmu ġie nkarigat mill-Kabinett biex jittermina dan l-agreement? Dak iż-żmien inti kont Segretarju Permanenti.

IS-SUR RONALD MIZZI: Iva, kont Segretarju Permanenti fil-Ministeru għat-Turiżmu, però kif spjegajt iktar minn darba, hawnhekk konna wasalna fil-fażi kritika tal-financial closing, u kont għadni qed insegwi l-proċess. Għalfejn il-Kabinett ħatar lill-Ministru għat-Turiżmu ma nafx ngħidlek, però nassumi li għax in the first place kien firmatarju. 

ONOR. GRAHAM BENCINI: Jiġifieri inti qed tgħid li l-Kabinett kien qabbad lill-Ministru Konrad Mizzi biex jibqa’ għaddej fuq dan il-proġett,peress li kien bdih hu. 

IS-SUR RONALD MIZZI: Hawnhekk qed nitkellmu fuq it-termination...

ONOR. GRAHAM BENCINI: Għax anke l-Awditur Ġenerali raha stramba li l-Ministru għat-Turiżmu ġie nkarigat mill-Kabinett biex jittermina dan il-ftehim. Il-Ministru għat-Turiżmu kien Dr Konrad Mizzi.

IĊ-CHAIRPERSON: Kif ġara f’ta’ Vitals.

ONOR. GRAHAM BENCINI: Eżatt. U dak iż-żmien inti, Sur Mizzi, kont Segretarju Permanenti għax għedtilna li dħalt fil-kariga f’Ġunju 2017, u hawnhekk qed nitkellmu fuq Novembru 2017.

IS-SUR RONALD MIZZI: Diġà spjegajtha din.

ONOR. GRAHAM BENCINI: Għalhekk staqsejtek fuq id-data, biex inkun ċert. 

IĊ-CHAIRPERSON: Fir-rigward tal-garanzija tal-Gvern lil SOCAR inti għedt li din hija kwestjoni li jidħol fiha l-Ministeru għall-Finanzi. 

IS-SUR RONALD MIZZI: Ta’ SOCAR ma kenitx eżattament garanzija. Kien hemm agreement...

IĊ-CHAIRPERSON: Il-Gvern kien garanti għal ElectroGas; jekk ElectroGas tonqos, il-Gvern jerfa’ r-responsabilità. Hija garanzija.

IS-SUR RONALD MIZZI: Iva, però safejn naf jien il-Gvern kellu ċerti options, jiġifieri  mhux eżattament kien qed ikopri lil ElectroGas. It’s different from the guarantee.

IĊ-CHAIRPERSON: Jien li qed ngħid hu li għall-ewwel tnejn għedna li tidħol fihom Enemalta, l-ieħor il-Ministru għall-Finanzi, u l-aħħar wieħed għedt li hija kwestjoni fejn kien hemm il-Ministeri għall-Enerġija u għall-Finanzi flimkien, però r-responsabilità taqa’ fuq tal-enerġija. Għalfejn fuq ċerti rotot ittieħdet id-deċiżjoni li jkun dak il-portafoll li jmexxi,  imbagħad l-oħra l-Ministeru għall-Enerġija u l-oħra l-Ministeru għall-Finanzi? Għalfejn kien hemm dan id-disecting tad-deċiżjonijiet?

IS-SUR RONALD MIZZI: Jiddependi mir-responsabilità tal-materja. Jekk qed nitkellmu fuq garanzija, dik mhijiex ta’ Enemalta, imma hija tal-Gvern.

IĊ-CHAIRPERSON: Imma, pereżempju, inti għedt li kien il-Ministeru għall-Enerġija li fl-aħħar mill-aħħar iddeċieda l-kwestjoni tal-garanziji tal-banek, għalkemm kien hemm il-Ministeru għall-Finanzi. 

IS-SUR RONALD MIZZI: Għedtlek li it was a joint process, u nħoss li r-responsabilità aħħarija hija tal-Ministeru għall-Finanzi, għax aħna qatt ma nistgħu nidħlu fuq garanziji u affarijiet tal-Gvern...

IĊ-CHAIRPERSON: Allura kif ġie nvolut il-Ministeru għall-Enerġija fiha?

IS-SUR RONALD MIZZI: It’s an intrinsic part of the process. Jien kont qisni l-klijent hemmhekk, jiġifieri jien ma nistax immur u nħallih hekk. 

IĊ-CHAIRPERSON:  Imma allura l-istess argument li qed tuża issa ma japplikax ukoll fir-rigward tal-garanzija tal-Gvern lil SOCAR jekk ElectroGas tonqos? Mhux l-istess? SOCAR huwa klijent.

IS-SUR RONALD MIZZI: Ma naħsibx li kien eżattament l-istess. 

IĊ-CHAIRPERSON:  Għalfejn?

IS-SUR RONALD MIZZI:  Għax ma naħsibx li hemmhekk il-garanzija hija fl-istess ċirkostanzi; it’s more of a layer of protection.

IĊ-CHAIRPERSON: Mela qed ngħidu li l-Gvern qed jintervjeni fir-rigward tal-bank loan lil Konsorzju ElectroGas, u inti għedtli li hemm il-kwestjoni li huwa l-klijent tal-Ministeru.

IS-SUR RONALD MIZZI: Iktar milli klijent, għandu ownership tal-proġett. 

IĊ-CHAIRPERSON: Huwa kuntrattur tal-Gvern. Naqblu? 

IS-SUR RONALD MIZZI:  Iva.

IĊ-CHAIRPERSON:  Però meta hemm il-kwestjoni tal-garanzija li l-Gvern qed jagħti lil SOCAR jekk ElectroGas tonqos, mhux l-istess relazzjoni hemm? 

IS-SUR RONALD MIZZI: No, I don’t think it’s exactly the same.

IĊ-CHAIRPERSON: Għalfejn? Spjega.

IS-SUR RONALD MIZZI: Għax hawnhekk iċ-ċirkostanzi kienu differenti. L-ewwel nett, l-ewwel agreement kien biex joffri a layer of security lill-pajjiż, jiġifieri it was a strategic decision, u t-tieni waħda hija riżultat li ħa l-Gvern biex il-proġett ikun jista’ jkompli, jinġabu l-loans, u l-Gvern jidħol garanti għat-talba tal-banek. Allura aħna, jiena bil-kappell ta’ public officer, flimkien mas-Segretarju Permanenti fil-Ministeru għall-Finanzi, ħteġilna nassiguraw li f’każijiet remoti li tiġri xi ħaġa, ikun hemm protection assoluta mill-Gvern li ma jkunx ta’ dannu fuqu. Jiġifieri ma naħsibx li huma eżattament l-istess. 

IĊ-CHAIRPERSON: Fir-rigward tal-excise tax inti għedtli li ma kontx involut fiha u lanqas segwejtha wara. Naqblu? 

IS-SUR RONALD MIZZI: No.

IĊ-CHAIRPERSON: Ma taqbilx miegħi?

IS-SUR RONALD MIZZI: Naqbel miegħek.

IĊ-CHAIRPERSON: Jiġifieri m’għandekx idea jekk fir-rigward tal-excise tax kienx hemm xi riferenza għall-Commissioner for Revenue?

IS-SUR RONALD MIZZI: Ma nafx. 

IĊ-CHAIRPERSON: Fil-laqgħat kollha li inti attendejt fil-funzjoni tiegħek ta’ Segretarju Permanenti, qatt kien hemm xi diskors fir-rigward ta’ kumpaniji privati Egrant, Hearneville u Tillgate? Qatt smajthom inti dawn?

IS-SUR RONALD MIZZI: No. Qatt ma ssemmew.

IĊ-CHAIRPERSON: U l-kwestjoni tal-Panama papers qatt ma ttellgħet? 

IS-SUR RONALD MIZZI: No.

IĊ-CHAIRPERSON: F’kull laqgħa li inti attendejt, qatt smajt b’xi illegalità?

IS-SUR RONALD MIZZI: No.

IĊ-CHAIRPERSON: Qatt ħsibt li jista’ jkun hemm xi ħaġa ħażina? 

IS-SUR RONALD MIZZI:  No.

IĊ-CHAIRPERSON: U allura kemm domt segretarju permanenti, kemm fil-Ministeru għall-Enerġija kif ukoll fil-Ministeru għat-Turiżmu, fir-rigward ta’ ElectroGas qatt ma mort tagħmel xi rapport lill-Pulizija fir-rigward ta’ illegalità li rajt, la ma rajtx illegalità.

IS-SUR RONALD MIZZI: No.

IĊ-CHAIRPERSON: Għedt li qatt ma rajt illegalità u qatt ma għamilt rapporti, għax qatt ma smajt b’xejn illegali.

ONOR. GLENN BEDINGFIELD: Jekk tirrapporta affarijiet li ma tkunx rajt tkun qed tagħmel rapport falz!

IĊ-CHAIRPERSON: Iva, għalhekk qed nistaqsi.

Ma nafx jekk qattx saret diskussjoni min-naħa tiegħek mal-Ministeru dwar il-press release, li kien ħareġ l-Istat Amerikan fl-2021 u li kopja tagħha qiegħed nippreżenta lill-Kumitat, fejn fiha, fost affarijiet oħra, intqal li:

“In their official capacities as Minister of Energy and Conservation of Water and Chief of Staff to the Prime Minister, Mizzi and Schembri were involved in corrupt acts that included using their policital influence and official power for personal benefit.”.

Fil-fatt fl-aħħar mill-aħħar din wasslet sabiex iż-żewġ persuni li semmejt, jiġifieri Dr Konrad Mizzi u s-Sur Keith Schembri, ma jitħallewx jidħlu l-Amerka jekk ikunu jixtiequ. Il-fatt li l-Istat Amerikan qed jgħid li hemm corrupt acts, imbagħad iktar ‘l isfel fl-istqarrija jagħmel ukoll riferenza fir-rigward tal-power plant, qatt ma xelgħitlek xi bozza u forsi tistaqsi jekk kienx hemm xi ħaġa? Jew xejn?

IS-SUR RONALD MIZZI: Inkun qed nigdeb jekk ngħid li ma kontx aware li qam ħafna kjass around this project. Li nista’ ngħid hu li fil-mansjoni tiegħi ta’ segretarju permanenti ta’ dak il-Ministeru, fil-proġett per se, qatt ma rajt xi ħaġa, jew kelli suspett raġjonevoli, biex niskatta xi ħaġa, eċċ. Fuq affarijiet oħra, li ssemmew anċillari mal-proġett, bħal Panama, eċċ, hemm l-awtoritajiet, u nassumi li kulħadd jieħu...

IĊ-CHAIRPERSON: Ġieli tkellimt dwarha mal-Ministru Konrad Mizzi?

IS-SUR RONALD MIZZI: No.

IĊ-CHAIRPERSON: Kont rajtha?

IS-SUR RONALD MIZZI: Naf bl-episodju. Ma nafx jekk qratx il-press release, imma naf meta ġrat dik li qalu li ma jistax jidħol l-Amerka. 

IĊ-CHAIRPERSON: Jiġifieri inti eskludejt li qatt rajt xi ħaġa llegali, u li qatt rajt xi ħaġa li tista’ tkun xi att ta’ korruzzjoni f’dan is-sens, imma inti, li kont segretarju permanenti, u rajt stqarrija bħal din mill-Amerka fir-rigward tal-Ministru tiegħek, ma ħassejtx li kien hemm bżonn ta’ azzjoni dwarha?  Ma ħassejtx li hemm bżonn li tittieħed responsabilità mil-lat amminstrattiv meta għandek allegazzjoni fejn pajjiż qed jgħid li hemm korruzzjoni fir-rigward tal-power plant?

IS-SUR RONALD MIZZI: Le, ma naħsibx li kienet fil-mansjoni tax-xogħol tiegħi.

IĊ-CHAIRPERSON: U lanqas kien hemm reazzjoni interna?

IS-SUR RONALD MIZZI: No.

ONOR. CLAYTON BARTOLO: Meta ħarġet dik l-istqarrija, fl-2021, is-Sur Mizzi kien Segretarju Permanenti fil-Ministeru tiegħi, jiġifieri żgur li ma kienx Segretarju Permanenti fil-Ministeru għall-Enerġija.

ONOR. GRAHAM BENCINI: Imma x’għandu x’jaqsam? Aktar kmieni qalilna li kien ġarr ir-responsabilità miegħu anke meta sar Segretarju Permanenti fil-Ministeru għat-Turiżmu.

ONOR. CLAYTON BARTOLO: Il-punt tiegħi hu li l-mistoqsija m’għandhiex x’taqsam maż-żmien tiegħu meta kien Segretarju Permanenti fil-Ministeru għall-Enerġija.  Fil-fatt kien ilu li spiċċa.

IĊ-CHAIRPERSON: Ministru Bartolo, jien ma kontx naf bil-fatt li għadek kif għedt. Żgur li ma tridx tiddikjara xi kunflitt ta’ interess?
ONOR. CLAYTON BARTOLO: M’għandi ebda kunflitt ta’ interess tal-lum, għax...

IĊ-CHAIRPERSON: Ma kontx naf b’din ir-relazzjoni, imma għandek iċ-ċans tiddikjaraha jekk għandek kunflitt max-xhud.

ONOR. CLAYTON BARTOLO: Lanqas xejn. Is-Sur Mizzi ilu li spiċċa minn Segretarju Permanenti fil-Ministeru għat-Turiżmu iktar minn sena. U lanqas li kieku kien.  Il-punt tiegħi hu li dak iż-żmien is-Sur Mizzi ma kienx Segretarju Permanenti...

IĊ-CHAIRPERSON: Fl-2018 min kien Ministru għat-Turiżmu?

ONOR. CLAYTON BARTOLO:  Jien ilħaqt fl-2020. 

IS-SUR RONALD MIZZI: Il-press release ħarġet fl-2021.

IĊ-CHAIRPERSON: Meta kont qed nistaqsik dwar l-email aktar qabel, l-Onor. Bartolo kien il-Ministru tiegħek?

IS-SUR RONALD MIZZI: Le.

IĊ-CHAIRPERSON: Ma kontx naf li kont Segretarju Permanenti fil-Ministeru tal-Ministru Bartolo.

ONOR. CLAYTON BARTOLO: Kien Segretarju Permanenti tiegħi minn Novembru 2020 sal-elezzjoni li għaddiet. 

ONOR. GLENN BEDINGFIELD: Ma jistax jiġi ddikjarat kunfitt għax mhemmx kunflitt.

IĊ-CHAIRPERSON: Qed nistaqsih jekk iridx jiddikjara kunflitt jew le. 

L-Onor. Ellul.

ONOR. ANDY ELLUL (Segretarju Parlamentari għad-Djalogu Soċjali): Bir-rispett kollu, naħseb li kieku kellu kunflitt ma kienx hemm għalfejn tgħidlu inti, jaf x’għandu jagħmel.

IĊ-CHAIRPERSON: Imma qed infakkru.

ONOR. ANDY ELLUL: M’għandekx għalfejn tfakkarna. Il-memorja tagħna tajba.
IS-SUR RONALD MIZZI: Filwaqt li jien għedt li jekk tiġini xi ħaġa għall-attenzjoni tiegħi se nipprova nagħti s-sehem tiegħi, m’iniex se nqum out of the blue u ngħid li se nagħmel inkjesta fil-gvern għax kien hemm press release.  Jekk xi ħadd fil-gvern, jew xi awtorità, bħall-Awditur Ġenerali, anke wara li kont ħriġt minn dan il-portafoll, jistaqsini x’niftakar dwar xi ħaġa, jien ovvjament nibqa’ dispost li nagħti l-input tiegħi.

IĊ-CHAIRPERSON: Flimkien ma’ dak li qal l-Istat Amerikan hawn ukoll ix-xhieda tal-Professur Edward Scicluna, li dak iż-żmien kien Ministru għall-Finanzi, li f’inkjesta pubblika qal li Konrad Mizzi kellu nuqqas ta’ trasparenza f’xogħlu; uża l-kliem “lacked transparency”. Inti qatt rajt nuqqas ta’ trasparenza fix-xogħol tiegħu fis-snin li ħdimt mal-Ministru Konrad Mizzi?

IS-SUR RONALD MIZZI:  Le, not in particular. Li ngħid mhux trasparenti f’xogħlu...

IĊ-CHAIRPERSON: Ħalli nagħmel l-argument bil-kontra.  Temmen li Dr Konrad Mizzi kien trasparenti f’xogħlu? 

IS-SUR RONALD MIZZI: F’liema sens?

IĊ-CHAIRPERSON: Naħseb li hija domanda sempliċi. Inti, li kont Segretarju Permanenti tal-Ministru Konrad Mizzi, lest tgħid li hu kien trasparenti f’xogħlu?

IS-SUR RONALD MIZZI: Ta’ dak li nkun naf jien, dejjem kien trasparenti miegħi.

IĊ-CHAIRPERSON:  Ma jidhirx li hawn aktar domandi għalhekk, Sur Mizzi, nirringrazzjak u nitolbok tirtira mill-kamra.

IS-SUR RONALD MIZZI: Hemm xi follow up jew xi ħaġa li rrid nagħmel?

IĊ-CHAIRPERSON: Issa nistennew il-korrispondenza min-naħa tal-Ministeru għat-Turiżmu, u naraw x’jirriżulta. Fil-kas ovvjament tirċievi mingħandna.

Is-Sur Ronald Mizzi irtira mill-kamra tal-Kumitat.

IĊ-CHAIRPERSON:  Qed nifhem li se niltaqgħu l-ġimgħa d-dieħla, dment li l-Membri tan-naħa tal-Gvern ma jridux jagħmlu l-item tagħhom.
ONOR. CLAYTON BARTOLO: Mr Chairman, inkomplu b’dan ir-rapport, forsi xi darba neħilsuh.

IĊ-CHAIRPERSON: F’dak il-każ, għal-laqgħa li jmiss, l-Oppożizzjoni se tressaq l-isem tal-Eks Prim Ministru Dr Joseph Muscat sabiex jitla’ jixhed quddiemu. Hemm xi oġġezzjoni? (Onor. Membri: Le) Mela l-Kumitat se jħarrek lill-Eks Prim Ministru Dr Joseph Muscat sabiex jixhed nhar it-Tlieta 20 ta’ Ġunju fis-2.00 pm.

Fit-3.48 p.m. il-Kumitat aġġorna.


